
Editorial

Editoria Tatoli nian haksolok atu apre-
zenta edisaun ida-ne’e ho konvite boot atu
hakle’an dimensaun mariana ita-nia fun-
dador no fundadora sira-nian atu bele moés
konfronta ho ita-nia moris rasik oinsa Ma-
ria, loos duni, marka nia prezensa iha da-
lan sira ita halo pesoal, provinsia no Insti-
tutu nian. Ita iha dalan atu selebra tinan 25
prezensa FMA nian iha Timor-Leste no ita
halo preparasaun ne’e hotu ho Maria: Inan,
Mestra no Gia. Ita halo ho Maria, Jezas
nia Inan tanba nia mak iha Kreda nia istoria
sai farol ida, ne’ebé hatudu lurén loos atu
moris Maromak nia futar Liafuan: Feto sin
nian husi anunsiasaun to’o Kalvariu, to’o
Jezis nia moris-hi’as. Nia mds mak tuir
Don Bosco “halo buat hotu” to’o ba ninia
kumprimentu. Oinsa mak ita halo prepara-
saun tinan 25 ne’e ho Maria, nune’e hamu-
tuk nia moris tuir Maromak nia Liafuan?
Dalan simples liu ne’ebé relijiozidade pop-
ular loos valoriza, no Maria rasik husu iha
ninia aparisaun sira maka: Rozariu. Iha fu-
lan Maiu ne’ebé signifikativu tebes ba ema
barak maibé liuliu ba Familia Saleziana
ne’ebé selebra Maria nu’udar Ausiliadora,
mai ita sai badinas liutan lori Nai-Feto ba
ita-nia maun-alin sira no hamutuk ho sira
hariku ita-nia loron sira ho Ave Maria ba-
suk. “Bainhira ita reza Rozariu Maria ofe-
rese mai ita ninia fuan atu ita kontempla
nia Oan Jezus Kristu nia moris. Nia mak
ita-nia roman, ita-nia esperansa no ita-nia
moris” (Bento XVI, Lourdes, 13-Setembru
2008).

Se ita ba Maria ita sei to’o duni ba Jezus.

Husi Provinsial

Irmdn  doben sira,

Ha’u mai hasoru imi
tha fulan Maiu furak
ida-ne’e no iha festa
boot Maria Ausiliadora
nian ne’ebé f6 hanoin mai

ita atu moris ho konxiénsia grasa no kom-
promisu atu sai, hanesan Don Bosco ha-
karak, monumentu moris agradesimentu
nian ba Maria, Nia ne’ebé “halo buat hotu”,
“Figlie di Maria Ausiliatrice” eh Maria
Ausiliadora nia oan-feto sira hodi naran no
vokasaun, ita-nia hateke ba nia sai parte
moris loroloron nian, orasaun nian, vida
komunitaria nian, misaun nian, enkontru
sira-nian. Se ita ba haree fali ita-nia istoria
salvasaun pesoal, ita-nia vokasaun ba vida
saleziana, ita sempre hetan Nia, Tulun-nain.
Nakonu ho agradesimentu ba prezente ida-
ne’e bne’ebé ita simu boun atu hakle’an,
atu halo nia sai substansia no fundamentu
ba ita-nia espiritualidade, atu tatoli ho en-
tuziazmu no konfiansa devosaun ida-ne’e.
Tha Familia saleziana, ami FMA, simu
bolun atu sai testemufiu no mahein devo-
saun mariana nian; ita mak Obrigada Don
Bosco nian ba Maria ne’ebé habelar iha
tempu. Nu’udar maksimuk limanrohan
la’6s devosaun simples ida nian, maibé
patrimoéniu presiozu fiar no domin nian, ita
tha devér atu tranzmite ba foin-sa’e sira,
ba familia sira, ba ema sira ita hasoru iha
ita-nia dalan eransa ida-ne’e. Ita-nia tempu
ne’ebé iha karakteristika superifialidade
nian, hamrook ba espiritualidade, ba espe-
ransa, ba serteza sira. Maria, Tulun-nain,
Inan esperansa nian, mak dalen asesivel
ba ema hotu, alfabetu kbiit tebes fiar nian.
Ho Nia iha ita leet, ita-nia komunidade
sira bele sai buat ne’ebé ita hakarak nia atu
sai: komunidade vokasional, fatin Espiritu

marka nia prezensa, Nia ne’eb¢ “fanun lia-
fuan, hanesan ahi-lakan iha fuan laran” no
tranzfigura esperiénsi umana ida-idak. Halo
nune’eitabele “haree” ohin loron méds Maria
Ausiliadora nia prezensa iha ita leet, hane-
san Don Bosco no M. Mazzarello haree.
Ba Nia ita saran fulan ida-ne’e atu
bele sai prezensa efikas Ninia do-
min maternu iha foin-sa’e no komu-
nidade edukativa nia leet. Buona Festa!
Ho domin

Ir Paola Battagliola

[ta-nia “La Madre”
hakerek mai itai

Gratidaun ne’ebé kontinua iha tempu...

Iha selebrasaun sira festa Gratidaun nia ro-
han nian, iha-ne’ebé ha’u sai peregrina husi
Mornese, ba Fransa to’o Litudnia, ha’u-nia
fuan iha hakaran boot ida atu hato’o ba FMA
ida-idak, ba Reitor-Mor p. Pascual Chavez
Villanueva, ba membru sira Familia Sale-
ziana nian, kolaborador leiga no leigu sira,
ba ema hotu ne’ebé ho modu oioin prepara
no partisipa ba enkontu anuaal ida-ne’e
ho entuziazmu, domin no kompeténsia.
Festa ida-ne’e iha kor agradesimentu re-
siproku nian. Tanba ne’e mak ha’u husu
Na’i atu halo imi-nia fuan nabilan, hane-
san fatuk-murak presiozu, obrigada ne’ebé
ha’u simu naresin, liuhusi mensajen
barabarak no sinal solidariedade laran-
luak nian. Buat sira-ne’e hametin ita-nia
komufiaun, halo ita sente nu’udar Fami-
lia boot ida nakloke ba orizonte luan.
Iha mundu tomak Festa Gratidaun nian
moris iha konkretu, ho ksolok atu filafali
ba bee-matan sira atu halo ita sai més bee-
matan santidade nian, aten-barani apos-
tolika nian, prezente lah6é kondisaun ba

foin-sa’e feto no
mane, liuliu ba sira
ne’ebé kuran liu
domin, kompren-
saun, ksolok loos.
Lee fila-fali
kronaka iha
ne’ebé  haktuir
oinsa komunidade ida-idak
hahti no haburas ninia prezensa iha kon-
testu sosial no eklezial oioin, hatudu sai
buat di’ak ne’ebé kuda ho ksolok, hodi
deskobre ho hakfodak oinsa esperansa
sira, difikuldade no kolen sira hetan kbiit
husi fiar boot ida iha Maria Ausiliadora no
ita-nia santu fundador sira-nia prezensa.
Adezaun ba proposta ida-ne’e hametin liu-
tan unidade iha ita-nia Institutu. Lori ba liur
karizma salezianu nia potensialidade ne’ebé
nunka nahas ho nia kbiit atu konvoka, en-
volve, responsabiliza ema sensivel sira ba
faktu edukativu iha parte hotu mundu nian.
Loos duni, se ho konviksaun no aten-ba-
rani ita kontinua atu serbisu hamutuk, fiél
ba “Da mihi animas cetera tolle” no ba
“A te le affido”, ita-nia karizma sei konti-
nua sai sindl ida esperansa nian ba mundu,
sei sai naroman forte ida ne’ebé leno ita-
nia moris no jerasaun foin-sa’e sira-nian.
Ita hein katak esperiénsia ita moris iha loron
hirak ne’e, riku ho gratidaun la sai mohu,
maibé atu festa kontinua loron ba loron, iha
ita-nia komunidade hotu no iha ambiente
edukativu ida-idak liuhusi kompromisu atu
hakat husi dehan obrigada ba sai obrigada!
Loron 24 Maiu iha BazilikaTorino nian,
ha’u sei tau itha Maria Ausiliadora nia li-
man ita-nia kompromisu ida-ne’e. Atu
Nia tulun ita, hanesan Nia halo ona du-
rante tinan 140 Institutu nia moris nian,
atu sai sinal esperansa nian, ahi-lakan
ki’ik-oan iha foin-sa’e feto no mane sira-
nia dalan nune’e orienta sira ba Jezus!

—

O Virien, sei sai [nan...

Introdusaun

0 narrasaun Anunsiasaun nian,

Lukas hatudu ho maneira efikas
istoria tomak Maria nia vokasaun nian,
hodi utiliza eskema ida ho pontu lima,
ne’ebé tuir norma baibain ita hetan
iha istoria biblika vokasaun sira-nian.
Pontu lima mak tuirmai ne’e: a) Bolun-
eleisaun husi Maromak nia parte; b)
Maria nia resposta; c) misaun, ne’ebé
Maromak rasik entrega ba nia; d) Ma-
ria nia konfuzaun; e) ikusmai, Maro-
mak nia konfirmasaun ne’ebé f6 serteza.
Lee hotu tiha ita-nia pasajen, tuir itinerariu
tradisional lectio divina nian, ita sei medita
momentu ida-idak leten nian atu halo kon-
frontu ida — iha orasaun no iha empefiu
konversaun moris nian — entre Maria nia
istoria vokasaun nian no ita-nia istoria vo-
kasaun nian: halo nune’e ita bele sai dis-
ponivel no laran-luak liutdin ba Maromak
nia bolun, no konforma ita-nia moris ho
modu desizivu tuir Kristu. Tha kedas sékulu
XII mak monje famozu ida, S. Isaac, abade
Monasteiru Stella nian hakerek: “Buat
ne’ebé Biblia dehan kona-ba Maria, tenke
refere ho modu individual ba klamar fiar-
nain ida-idak nian “.
Nune’e, konfronta ita-nia istoria vokasaun
nian ho ida Maria nian mak ezijénsia espesi-
fika ida vida espiritual sarani ida-idak nian.

1. Leitura
Ita lee ita-nia testu Lukas 1,26-
38 (tuirmai f6 tempu ba silénsiu).

2. Meditasaun
I I a’u propoin métodu simples ida medi-

tasaun nian, hodi filafali ba pontu lima
karakteristika ita-nia narrasaun nian.

a) Bolun-eleisaun husi Maromak nia parte:
“Maromak haruka anju Gabriel ba
knua ida Galileia nian, naran Naz-
aré, ba feto-raan ida naran Maria”.
Trasu karakteristiku dahuluk mak ida-
ne’e. Maromak maka protagonista iha
narrasaun ne’e. Istoria vokasaun Ma-
ria nian, nune’e mos istoria hotu voka-
saun nian, maka prezente no mistériu.
Maromak mak haruka Gabriel, Maro-
mak mak hakonu ho grasa... Nune’e
atan-feto ne’e, mamuk husi an ra-
sik, sai nakonu ho grasa, no iha nia
Maromak halo buat kmanek oioin.
Ne’e lisaun ida mai ita hotu. Hodi de’it
grasa nia roman, hodi garante primadu
Maromak nian iha ita-nia moris mak
ita bele komprende an rasik no desifra/
interpreta ita-nia vokasaun nia istoria.
“Atu ha’u kofese ita, atu ha’u kofiese
an rasik”, hamulak S.Agostinho iha
ninia Soliléquios molok ninia Batizmu.

b) Maria nia resposta:

Iha intervensaun gratuita Maromak nian,
Maria taka ninia dixernimentu ho lia-
fuan ida disponibilidade nian: “Ne’e sa,
Na’i nia atan-oan mak ne’e. Halo tuir ita
liafuan ba!” Nia kofiese Maromak no
rekofiese nia an rasik, atan haraik an iha
ne’ebé grasa hala’o buat boboot iha nia.
Trasu daruak istéria vokasaun biblika
nian: resposta husi ida-ne’ebé simu bolun.
Ne’e maka resposta ida ne’ebé iha Ma-
ria totalmente pozitiva: mamuk husi an
rasik, feto-raan ne’e nakonu ho grasa.
Maibé resposta bele mods negativa: ha-
noin fali foin-sa’e riku. Nia lakohi hama-
muk nia an husi soin sira, nia la husik
espasu ba grasa, no ba ho oin-kraik.
Loroloron, ita iha posibilidade atu ha-
tan hanesan Maria ka hanesan foin-
sa’e riku. No ha’u, saida mak hau
sei presiza husik atu tuir Jezus?

I

¢) Misaun:
“O hetan rahun di’ak tebes iha Maro-
mak futar oin. O sei ko’us no tuur-ahi
oan mane ida. O sei hanaran Nia Jezus”.
Ne’e mak trasu datoluk istoria voka-
saun biblika nian: misaun. Maria simu
bolun atu sai inan, inan ba Oan ne’e, no
iha Nia inan ba ema hotu. Maibé ida-
ne’e misaun ida ne’ebé nia deskobre ho
modu gradudl, to’o komprendere ninia
sentidu tomak iha Jezis nia kras ain.
Iha ne’e ita simu hanorin importante ida
ba ita-nia moris: ita mos
sei haluan ita-nia es-
pasu misaun nian no sei
deskobre ninia aspetu
fekundu liu, se ita dis-
ponivel — hanesan Maria
- atu halo peregrinasaun
ida fiar nian ne’ebé mos
dalan kras nian. Hodi na-
kloke atu hakohak lorol-
oron krus no tuir Jezus,
mak ita deskobre misaun
ne’ebé entrega mai ita,
ninia profundidade.

d) Maria nia konfuzaun:
“Rona tiha lia ne’e, nia
laran taridu hodi husu ba nia an rasik kum-
primentu ne’e katak sa loos... “ Ne’e sei sai
oinsa loos?”

Karakteristika dahaat istoria vokasaun
nian: rezisténsia, laran-taridu, tentasaun
sira. Baibain tiha ona atu haree iha istdria
vokasaun biblika faktu sira divida nian
no interrogasaun sira. Ne’e katak duvida
la’6s sala ida tanba hakarak desvia, maibé
etapa ida nesesaria ba dixernimentu.
Maromak interpela liberdade ida, no
liberdade responsavel ida. Maski nune’e,
duvida labele sai ita-nia liafuan ikus:
davida permanente ikusmai sei tesi kotu
liras sira fiar nian no paraliza posibilidade

atu fo resposta laran-luak nian ba Na’i.

¢) Maromak nia konfirmasaun:

“Keta tauk Maria”.

Istoria nia lala’ok ikus: Maromak nia kon-
firmasaun ne’ebé {0 serteza.

Baibain, konfirmasaun iha istoria vokasaun
nian ema la koko molok, hanesan garantia,
enkuantu hein ho liman dobra hela. Maro-
mak nia konfirmasaun bele koko de’it hodi
halo dalan moris saran an nian ba Jezus no
ba ema seluk. Nune’e, iha ita-nia moris sei
la kuran sinal sira Ma-
romak nian, no hateke
fali ba kotuk, ikusmai,
ita sei deskobre katak
buat hotu mak grasa.

3. Orasaun ba moris

editasaun Lia-

fuan nian plas-
ma fiar-nain nia fuan.
Liafuan Maromak nian
sai maklorik ita-nia
orasaun nian. Atu evi-
ta ita-nia orasaun sai
maran ka monologu
ita tenke f6 liutan es-
pasu ba Liafuan. Ne’e mak kontemplasaun,
katak konfrontu vitdl ho Maromak-Do-
min, konfrontu ida ne’ebé nakfilak moris.
Moris maka banku prova nian ba lectio: se
moris nakfilak, entaun lectio ne’e di’ak. Ho
aten-barani ita buka atu hateke ita-nia istoria
hodi refere ba Maria: no se ita hatene hama-
muk ita nia an no ita-nia egoizmu sira, ita sei
deskobre katak ita mos “nakonu ho grasa”.
Atu halo konfrontu ida-ne’e, tuirmai ha’u
propin pergunta ruma ba karakteristika ida-
idak, atu favorese didlogu ho Na’i no re-
vizaun moris nian.

a) Bolun-eleisaun husi Maromak nia parte

* Ha’u f6 fatin absolutu no uluk liu ba Ma-
romak no niia grasa?

* Ha’u interpreta kompromisu no devér
sira ha’u-nia estadu moris nian nu’udar re-
sposta ba domin ida ne’ebé mai molok ha’u
no garante ha’u-nia resposta?

* Ha’u hatene simu Maromak nia impre-
vistu (surpreza) sira, ninia maneira atu in-
tervein iha ha’u-nia moris no istoria? Ha’u
hatene rekofiese Nia iha modalidade ninia
manifestasaun nian, hodi la impoin ha’u-
nia modu sira?

* Atu haluan ha’u-nia disponibilidade ba
grasa ha’u tau matan ba
moris  nia
dimen-
saun
kontem-
plativa
(orasaun
no sakra-
mentu sira,
kontinui-
dade entre
orasaun no
moris...)?

b) Maria nia resposta

* S& mak iha ha’u-nia moris ha’u sei pre-
siza husik atu tuir Jezas?

* Sa loos mak sikun nakukun ha’u-nia mo-
ris nian, iha ne’ebé resposta ba bolun kuran
itha laran-luak?

* Relasaun sa loos mak ha’u estabelese
entre sakramentu rekonsiliasaun nian ho
komrpomisu konversaun nian, entre sele-
brasaun eukaristia nian no komufiaun-sol-
1dariedade, entre fiar ne’ebé ha’u haklaken
no moris ne’ebé ha’u hala’o?

¢) Misaun

* Oinsa kona-ba kris iha ha’u-nia moris?
* Ha’u konsidera nia nu’udar kontratem-
pu/azar iha lurén, ka konsidera nia, loos

duni nu’udar kruzamentu ida iha misaun
ne’ebé entrega mai ha’u nia realizasaun?
* Tha ha’u-nia vida espiritual ha’u hane-
san enjefieiru matenek ida ne’ebé planu
luron kémodu, lurén bypass, luréon ho
kadeli, naran katak bele evita kalvariu?

d) Maria nia konfuzaun

* Tha ha’u-nia moris, akontese katak davi-
da — husi reasaun konstrutiva — bele trans-
forma ba paralizia destrutiva?

* Sa de’it ninia kauza sira?

€) Maromak nia kon-
firmasaun ne’ebé o
serteza
* Ha’u sente Maro-
mak nia kbiit ne’ebé
harohan 1iha ha’u,
ninia vitéria haso-
ru laran-taridu no
tauk? Ha’u sente
Nia mak ha’u-nia
kbiit no vitoria?
* Ha’u hatene deside ba Ma-
romak laho rezerva, hodi rekofiese sinal
sira Nia tulun nian iha ha’u-nia misaun?
* No ha’u-nia orasaun lori ba desizaun ida
halo ho aten-barani, hanesan Maria nia fiat?

Konkluzaun

Hau taka ho epizodiu badak ida, ne’ebé
akontese duni.

Tinan ruma liub4 telefériku ka karreta ho
fiu eletriku foho Mont Blanc nian bloka
tiha (hodi halo karreta ne’e tabele hela en-
tre lalehan no rai). Presiza intervensaun
elikopteru sira nian atu tulun pasajeiru
sira ne’ebé iha hela kamarrote (kabina) nia
laran, ne’ebé tabele hela tha mamuk laran
se la monu ba rai-kuak. Bainhira konsege
tulun hotu pasajeiru sira, jornalista ida halo
entervista ba labarik mane ida. Sira husu:

I

“Maibé 6 la sente tauk?” Labarik ne’e ha-
tan: “Tansa ha’u tenke tauk? Ha’u nia li-
man kaer metin ha’u-nia papa nia liman”.
Ida-ne’e mak kondisaun fiar-nain ne’ebé
loos, ne’ebé koko Maromak nia konfirma-
saun iha nia “istéria vokasaun” nian.
“Aten-barani, keta tauk, ha’u duni...”.
Maluk sira, itahorik nafatiniha Maromaknia
domin, ho ita-nia liman iha Ninian, hanesan
uvas-sanak metin ba uvas-hun. Halo nune’e
ita sei la tauk buat ida, no fila ba kotuk hodi
hateke fali ita-nia moris nia istoria, ita sei
rekofese katak loloos “buat hotu maka gra-
sa” ne’ebé mai husi Maromak nia domin.
(ENRICO DAL COVOLO, SDB)

“Maria dehan”

prezentasaun biblika Maria nian ba

ha’u, husi rai-xina, itha buat ruma
hanesan pintura iha hena seda nian ne’ebé
iha karakteristika tipika sira-ne’e: trasu
pinsél nian uitoan de’it, espasu mutin mak
barak, kor mihis, ninin la taka tomak, su-
jeitu simples no lah6 pretensaun, atmosfera
monok lulik nian. Trasu pinsél uitoan ne’e
monu ho armonia iha fatin loos no komu-
nika enerjia; grasas ba ne’e espasu mamuk
sai nakonu ho signifikadu. Ninia tatomak
sai konvite ida atu tranxende, atu haksoit
to’o ba infinitu, atu hafuhu mistériu, atu
halo esperiénsia kona-ba kaketak, atu buras
iha fafurak. Lia-foun kona-ba Maria ne’ebé
evanjelista sira hato’o, loos duni, uitoan
de’it, maibé kor uitoan ne’ebé marka nia,
hamutuk ho espasu mutin ne’ebé hale’u
forma tatomak ida iha armonia, dinamiku
no furak. Iha sékulu 20 nia laran mak Kre-
da kontempla fafurak ne’e maibé kontinua
deskobre signifikadu foun, naroman foun
no kbiit foun ba ninia dalan rasik. S. Ber-
nardo hateten: “De Maria numquam satis”
(kona-ba Maria nunka sufisiente). Kon-

templasaun pasajen uitoan sira Evanjellu
nian kona-ba Maria nunka to’o rohan.

Tha Evanjellu tomak fraze neen de’it

Se bele sukat relatu evanjéliku sira ko-
na-ba Maria, liutan ninia liafuan sira.
Maria ko’alia dala neen de’it iha Evanjellu
sira: dala rua ba anju iha anunsiasaun (Lk
1,34.38), dala ida iha enkontru ho Izabél,
bainhira nia ho ksolok hananu Magnifikat
(Lk 1,46-55), dala ida ba Jezus ho tinan
sanulu-resin-rua ne’ebé hetan filafali iha
uma-orasaun iha Jeruzalém (Lk 2,48), dala
rua iha kazamentu iha Kana dirije ba Jezus
(Jo 2,3) no hafoin ba servente sira (2,5).
Maria nia fraze neen ne’e hotu loke ho in-
trodusaun badak: “Nune’e Maria dehan”
eh “nia inan dehan”. Maria nia “ko’alia”
haktuir iha liafuan badak, simples, maibé
transparente, densu, habiit iha silénsiu, suli
husi nia moris nia profundidade, hatais ho
kontemplasaun natén/sobria, tama borus
hanesan Maromak nia liafuan ne’ebé kro’at
hanesan surik. Tha anunsiasaun, hatan ba
mensajen surprendente anju nian, Maria
nia liafuan la fakar sai ho modu instan-
taneu. Ninia reasaun dahuluk mak konfuza-
un, tipiku ida nian ne’ebé hatene katak nia
hasoru hela buat ruma aas liu nia ho novi-
dade foun la hein nian no la konsege kom-
prende kedas ninia signifikadu. Ida-ne’e
mak atitude haraik an no reflesaun nian,
husi ida-ne’ebé konxiente kona-ba ninia
kaki’ik no hakbesik ba mistériu ho tauk no
respeitu, neon-moris atu komprende ninia
signifikadu. Maria husu naroman: “Ne’e
sei sai oinsa loos? Ha’u la hola mane”, no
manifesta dilema iha ninia hakaran atu {6
konsentimentu, maibé la hatene oinsa. Nia
husu Maromak sa mak nia tenke halo atu
bele obedese. Bainhira anju revela tiha ba
nia oinsa nia sai protagonista, fatin no sa-
sin “buat kmanek” nian, Maria aseita ho

disponibilidade tomak hodi hakat husi lia-
husun ba konsentimentu: “Ne’e sa, Na’i
nia atan-oan mak ne’e. Halo tuir ita liafuan
ba!”.

ha Ain Karim, iha ninia enkontru ho Iz-

abél Maria nia “ko’alia” mak esplozaun
poétika ida ksolok nian, emosaun no gra-
tidaun nian. Poezia mak forma komuni-
kasaun nian ida ne’ebé nakonu, nakonu no
furak. Nia mak linguajen ne’ebé unifika no
armoniza profundidade tomak ema nian
no lori to’o ba iha infinitu. Nia mak lin-
guajen inosénsia nian, maravilla nian, do-
min nian, gratidaun nian, esplozaun moris
nian. Maria ho “Maromak ne’ebé subar an
tha nia ho forma ida foun nune’e no sur-
prendente, labele la sente mistériu ne’ebé
hakohak nia no hakonu nia ho ksolok.
Ninia liafuan sira suli husi fuan hanesan
salmista hateten: “Ha’u-nia fuan nakonu
ho liafuan furak, ha’u hananu ba ha’u-nia
liurai ha’u-nia dadolin. Ha’u-nia nanal
hanesan kaneta eskriba lais nian (Sal 44).

Liafuan simun nian

ilénsiu naruk ida liga epizoédiu Ain

Karim nian ho ida vizita ba Jeruzalém
ho Jezls tinan sanulu-resin-rua. Viajen ba
sidade santa marka etapa ida Jezls ninia
baboot; antisipasaun ida ba viajen seluk
ba Jeruzalém ne’ebé taka ho ninia Paskua
maibé tempu hanesan marka mos nia inan
nia baboot. Hetan tiha Jezus iha uma-
orasaun liu tiha loron tolu, Maria husu ba
Nia: “Ha’u oan, tansa O halo nune’e mai
ami? O-nia aman no ha’u neon-susar tebt-
ebes hodi buka O”. Tha Maria ninia “tansa”
ita hetan sinteze ‘“tansa” basuk umani-
dade nian kona-ba mistériu kris nian no,
iha ninia neon-susar, laran-kraik ita haree
ema barak ne’ebé tenta buka Maromak
ho susar. Maria mos sai boot tha sasimuk
Jezis ninia identidade — oan ne’e la’os

de’it nia oan — no buras iha konxiénsia
katak Maromak nafatin misteriozu no
ema tenke kontinua nafatin “buka NIa”.
Tha Kana, Maria hala’o papél mediadora
nian. Liafuan rua ne’ebé Maria temi: “Sira-
nia tua hotu ona” no “Imi halo tuir buat
ne’ebé nia haruka”, salienta dimensaun
1da-ne’e. Maria lee ho kle’an istoria umana,
identifika problema sira ne’ebé naksumik
hela, halibur halerik sira ne’ebé seida’uk
verbaliza, haree taterus ne’ebé ladauk iha
naran. Nia deskobre kakesik fundamental
iha konfuzaun laran no aprezenta ba ninia
Oan, ida mesak ne’ebé bele kore. No tempu
hanesan nia prepara servente sira atu simu
Maromak nia tulun ho indikasaun segura.
“Imi halo buat ne’ebé nia haruka” mak, en-
tre fraze sira ne’ebé Maria ko’alia, ida-ne’e
de’it mak dirije ba ema sira. Ne’e mak lia-
fuan ikus Evanjellu rejistra, kuaze hanesan
“testamentu espirtual” ida. Hotu tiha ida-
ne’e Maria la ko’alia tan ona: nia hateten
sai tiha ona buat ne’ebé esensial.

(Maria Ko Ha Fong)

Buat ne’ebé imposivel
sai posivel

Mundu nia istéria hatudu mai ita katak
obra boboot sira moris nu’udar mehi im-
posivel ida. Mehi imposivel iha ema ida
nia noin ne’ebé dahuluk atu fiar iha ninia
mehi no, hafoin, halo nia sai realidade. Ita
FMA, membru sira familia saleziana nian
mak mehidér boboot nia oan sira iha-
ne’ebé buat ne’ebé imposivel sai posivel.
Mornese, ba ema barak, mak rai deskofie-
sidu ida, karik la hetan moés iha mapa
laran. Husi fatin ida-ne’e duni, mak sai
feto ida, Maria D. Mazzarello, ne’ebé
husik sinal moris ida iha tempu no iha es-
pasu basa iha ninia istoria laran, iha ninia
vida fahe hdé nia emar sira, nia hakohak

Maromak nia projetu nu’udar prezente
Maromak nian ba ema hotu hodi reali-
za ninia mehi: tulun feto-raan kiak sira.
Providénsia gia ninia ain-hakat sira atu
“imposivel” ne’e sai posivel, bainhira iha
komboiu husi Acqui-Alessandria halo atu
Don Bosco no padre Domenico Pestarino
hasoru malu. Nia, iha Mornese, gia asosia-
saun feminina “Filhas de Imaculada” nian
ne’ebé Maria D. Mazzarello ho nia belun
Petronila hola-parte. Sira organiza labo-
ratoriu ida alfaiate/suku nian ba menina
sira nune’e sira bele aprende okupasaun ida
no, liuliu, aprende hadomi Maromak.

Don Pestarino ne’ebé vizita Oratériu Torino
nian no, nakonu
ho admirasaun ba
Don Bosco nia
espiritu, nia husu
atu sai salezianu.
Don Bosco simu,
maibé propoin ba
nia atu kontinua
ninia misaun iha
Mornese nune’e
tuir ninia apos-
toladu. Don Bosco sente katak buat boot
ruma prepara daudaun iha fatin ki’ik ne’e,
liuhsusi “Fihas de Imaculada” nia obra.
Don Bosoco moés, ho laran-manas, tulun
foin-sa’e mane sira no M. Mazzarello tu-
lun foin-sa’e feto sira: kontestu lahane-
san maibé mehi hanesan. Don Bosco la
hatene katak loron ida Maria, la’o pasiar
itha Borgo Alto, Mornese, teki-teki haree
uma-boot ida ne’ebé nunka iha, hanesan
koléjiu ida. Iha koléjiu nia haree feto-raan
sira. Nia la komprende sa mak akontese:
buat ne’e nia haree tebes ka lae? Vizaun
ida karik? Maibé lian ida dehan: “A te
le affido!” (Ha’u entrega sir aba 0). Ma-
ria buka atu haluha buat hotu, maibé nia
aprezenta ho insisténsia iha ninia hanoin.
Tha tinan 1864 Don Bosco vizita Mornese

ho ninia labarik mane sira ba dala uluk. Nia
hetan tempu atu hasoru grupu “Filhas de
Imaculada ™ no kontinua tuir sira husi dook,
hodi propoin ba sira regulamentu ki’ik ida.
Tha tinan 1872 Don Bosco konkorda ho
padre Pestarino atu f6 inisiasaun dahu-
luk ba grupu foun ne’e, hodi husu sira
atu hili, tuir regulamentu, sira-nia Su-
periora, Konselleira no Assistente sira.
Finalmente iha loron 5 Agostu 1872, moris
iha Kreda Institutu foun “Figlie di Maria
Ausiliatrice” (FMA), institutu relijiozu
1da ne’ebé Nai-Feto nian tomak, hanesan
Don Bosco afirma. Mehi imposivel sai re-
alidade. Buat hotu hahu ho feto-raan na’in
11 ne’ebé hili atu sai Ma-
romak nian tomak hodi
halo votus kastidade,
pobreza no obediénsia.
Irman Maria Mazzarello
ne’ebé nakonu ho do-
min, haraik an, simpli-
sidade, ksolok no saran
an daet irman foin-sa’e
sira no dada sira atu halo
kompetisaun laran-luak
nian: buat hotu nakonu ho ksolok interiér
ne’ebé transforma iha klima komunitariu
no ambiente apostoliku efikas.

Maski sira la hatene, sira moris eroizmu
loos ida hodi buka de’it Maromak, tahan
ho domin vida familiar nian ne’ebé Main,
feto haraik an ne’e hatene kria iha ninia
sorisorin. Uma Mornese nian bele hanaran,
ho razaun, hanesan sira rasik dehan, “uma
domin Maromak nian”. Nune’e mak kria
estilu karakteristiku moris nian, itha-ne’ebé
orasaun, serbisu, relasaun komunitaria sira
konstitui espiritualidade saleziana “morne-
sina”.

Institutu kontinua buras ho aumentu feto-
raan sira ne’ebé hakarak hola parte iha
aventura saleziana ida-ne’e. Ninia dezen-
volvimentu lais, itha nimeru irman no fun-

gasaun nian, tha Italia, Fransa no iha rai nian ne’ebé fo no tahan dame kle’an iha

sira misaun nian. Nune’e mak imposivel
sai posivel. Posivel atu kamponeza ida
loke estrada ba apostoladu ida ho dimen-
saun mundial no marka prezensa iha mun-
du tomak. Ida-ne’e posivel tanba Madre
Mazzarello nia laran-metin no laran-luak
hodi hatan ba Maromak nia projetu no
ba domin ne’ebé nia iha ba Eukaristia:
Jezs moris no horik duni iha ninia vida.
Madre Mazzarello kontinua akompaiia
nia oan-feto sira namkari iha mundu,
suporta sira iha fidelidade ba espiritu
Mornese nian no iha sira-nia kompro-
misu atu harii komunidade iha-ne’ebé
foin-sa’e sira sente ema simu sira no iha-
ne’ebé loron ida-idak marka ho Eukaristia.
Eukaristia nia sentralidade iha Madre
Mazzarello harii husi konvikasaun ida, fi-
nalidade altruista ba kauza ida: kuda iha
foin-sa’e sira-nia fuan valor sira Maromak
nia Reinu nian. Atu realiza mehi ida-ne’e
Main moris mistériu paskal loron ba loron.
Buat ne’ebé imposivel ba ema, posivel ba
Maromak; buat ne’ebé razaun umana la-
bele hanoin, la’6s nune’e ba Sabedouria
divina. Tha Eukaristia, Maromak nia
domin sai posivel ba ita ida-idak atu
kona duni Kristu ne’ebé mate no moris-
hi’as, nune’e nakfilak ita sai haesan Nia
no liuhusi Nia. Nune’e Eukaristia mak
halo posivel iha mundu buat ne’ebé im-
posivel: domin degrasa laho limite.
Iha Madre Mazzarello evidente liu relasaun
entre karidade ba maluk sira no ninia par-
tisipasaun intensa iha Eukaristia: iha Eu-
karistia Jezlis hakonu nia ho domin no kbiit.
Iha selebrasaun eukaristika ida-idak ita
iha posibilidade atu hetan kbiit husi Leten,
ne’ebé halo posivel buat ne’ebé imposivel.
Ita iha posibilidade singular iha Eukaristia:
husik atu konsagra ita-nia an nu’udar paun,
ne’ebé konsola ita iha frakeza, no nu’udar
tua, ne’ebé tonifika/habiit etapa sira moris

—

fuan. Tha partisipasaun ba Eukaristia, ita
bukaatu labele husik leet de’it minutu uitoan
konsagrasaun nian tanba ida-ne’e momen-
tu importante liu: Jezus mai iha ita leet.
Ho Nia buat hotu sai posivel.

Sé mak loke Biblia ba dala uluk natural
atu nia sente lakon dalan ka oin-foun
hanesan ema husi rai hakmatek ida ba
dala uluk b4 iha sidade boot ida: mon-
umentu barak, luron barak — halo nia
hakfodak. Ba ema sira ne’e mak ami
propoin iha ne’e gia ida vizita nian ba
Biblia livhusi sumariu Istoria salva-
saun nian.

Loke 6-nia Biblia. Imajina katak nia
mak biblioteka ki’ik-oan ida ho livru
73 ne’ebé haloot iha armariu ka es-
tante ida: iha sorin karuk iha livru sira
ne’ebé ko’alia kona-ba Maromak nia
Povu nia moris molok Kristu (Tes-
tamentu Tuan); iha sorin loos, livru
sira ne’ebé refere ba Kristu nia tempu
no liu tiha Kristu (Testamentu Foun).
Estante ne’ebé hatuur livru sira Tes-
tamentu Tuan hanaran: Pentateuku,
Istoriku, Sapiensial sira no Profétiku
sira; estante Testamentu Foun nian
mak Istoriku (Evanjellu sira no Apos-
tolu sira-nia hahalok), Sapiensial sira
(Surat sira) no Profétiku (Apokalipse).

K

Don Bosco ho
Maria Ausiiadora

1. «Bensan hotu mai husi Ave Maria
dahuluky»

Don Bosco nia moris tomak aprezenta
perspetiva mariana singuldr tebes,
hodi bele lee momoos Maria nia prezensa
no influénsia iha nia. Fasil liu atu haree
Maria nia prezensa iha Giovanni Bosco
nia infansia to’o, bainhira atu mate ona,
loron 31 Janeiru 1888, rai hela ninia tes-
tamentu lia-menon ne’e: «Dehan ba foin-
sa’e sira katak ha’u hein sira iha lalehan.
Buka iha devosaun ba eukaristia no ba
Naii-Feto...».

Giovanni Bosco aprende atu hadomi Ma-
ria iha nia inan, Margherita Occhiena nia
eskola. Nia inan nia devosaun la influensia
uitoan de’it ninia oan-mane. Margherita
nakonu ho rekordasaun sira akontese tutu-
ir malu iha tinan dahuluk ninia kazamentu
nian (1812-1815). Pio VII filafali husi ezi-
liu iha Fontainebleau liuhusi Savona atu
tau koroa hahin nia ba Nai-Feto Miseri-
cordia nian; Pio VII ba Torino iha 19 Maiu
1815 no halo espozisaun ba Santu Sudériu
(lensol hodi falun Jezus nia isin mate). Tha
tinan ne’e mak Don Bosco moris iha loron
16 Agostu nian. Maria no Amu-Papa ha-
konu ho sira-nia domin inan no oan ninia
fuan.

Tha ninia moris Don Bosco hatudu forma
sira devosaun mariana nian, iha fatin sira
nia liuba iha ninia formasaun ba amlulik
no iha ne’ebé nia hala’o ministériu am-
lulik nian. Nune’e nia iha devosaun ba
“Madonna del Castello” rai Castelnuovo
d’Asti nian, ba “Madonna delle Grazie”
iha Chieri, ba “Consolata” iha Torino.
Sai titha amlulik iha 1841, Don Bosco nia
preferénsia lori nia ba devosaun iha Imak-
ulada Konseisaun. Sira ne’emak tinan sira

iha ne’ebé itha movimentu boot ne’ebé ser-
visu maka’as atu to’o ba definisaun dogma
Imakulada nian. Hafoin, tanba koinsidén-
sia oioin, faktu ruma Don Bosco nia moris
no apostoladu nian iha ligasaun ho naran no
selebrasaun Imakulada nian. Obra oratériu
nian iha ninia hahin ki’ik-oan iha loron &
Dezembru 1841, festa Imakulada Konsei-
saun nian, bainhira iha kreda S. Francesco
d’Assisi tha Torino, Don Bosco hasoru iha
sakristia laran Bartolomeo Garelli, no hotu
tiha misa haht hanorin ba nia katesizmu.
Apostoladu ne’e haht ho Ave Maria ida nia
kbiit, ne’ebé Don Bosco rasik sei fo-sai ba
ninia salezianu sira, liu tiha tinan haatnulu-
resin-lima: «Bensan hotu tun mai ita husi
lalehan mak Ave Maria dahuluk ne’e ninia
fuan, reza ho laran-manas no intensaun
loos». Ba Don Bosco Nai-Feto Imakulada
mak nafatin orijen oratoriu nian, ida-ne’ebé
favorese obra ninia baburas, ideal aas pure-
za nian ne’ebé edukador no foin-sa’e sira
tenke foti inspirasaun.

Liu tiha tinan ruma, bele haree katak ideal
ne’ebé Don Bosco haree iha Imakulada
la sai fraku maibé sai realidade. Tha tinan
1855 nia inisiu iha oratériu mosu kompa-
fila Imakulada nian, iha-ne’ebé nia espiri-
tu bele hetan iha artigu ida estatutu nian:
«Konfiansa loos, filial, lah6 limite ba Ma-
ria, laran-maus singular ba nia, devosaun
konstante ida sei halo ita kbiit-nain hasoru
obstakulu sira, metin iha rezolusaun sira,
toos ho an rasik; laran-di’ak ba maluk sira
no ezatu iha buat hotu» (kf. TERESIO
BOSCO, Don Bosco, Torino 1979, p. 262).
Fuan furak liu ne’ebé sai tasak iha ambi-
ente ne’e mak Domenico Savio, ne’ebé ba
lalehan depoizde fulan sia de’it husi kom-
pafiia nia inaugurasaun, no Kreda rekofiese
nia nu’udar santu iha loron 12 Jufiu 1954,
durante tinan marianu dahuluk.

Nai-Feto tama kle’an liutan iha Don Bosco
nia moris, iha tinan hanesan 1856, bainhira

mama Margherita ba tiha lalehan. Inan ne’e
nia fatin itha Don Bosco nia moris la’ds
ki’ik-oan ida. Nune’e fatin mamuk ne’ebé
Don Bosco sente liutiha nia inan nia mate
labele sukat. Nia lakonsege konsola an ra-
sik nune’e mos konsola ninia foin-sa’e sira
itha oratoriu, ne’ebé
Mama Margherita tau
matan. Nune’e nia
hateke ba Virjen Ma-
ria no halo orasaun
ida-ne’e: «Oras-ne’e,
ha’u no ha’u-nia
oan sira la itha ona
inan ida iha rai ne’e.
Nesesariu tebes atu
ita foti fatin mamuk
ne’e. Inan ida indis-
pensavel liu ba fami-
lia boot ida. Sé mak
bele halo se 1a’0s ita?
Ha’u-nia  foin-sa’e
sira hotu ha’u saran
ba ita. Tau-matan ba
sira-nia moris no sira-
nia klamar, oras-ne’e
no nafatiny.

Ne’e mak pontu fi-
nal edukasaun 1ida
domin no konfi-
ansa nian iha Maria, ne’ebé Don Bosco
simu husi nia inan, husi kedas sei labarik.

2. Maria «Auxilium  Christianorumy
aibé entre 1858 no il 1863 iha buat
ruma foun iha Don Bosco nia moris.

Devosaun ba Virjen Imakulada nakfilak

iha devosaun ba Imakulada Ausiliadora.

Kombinasaun titulu rua ne’e nian la’ds

buat foun. Pio IX halo tiha ida-ne’e iha

bulla “Ineffabilis Deus” kona-ba prokla-
masaun dogma Imakulada nian. Tha bulla
ne’e nia kualifika Maria nu’udar «Reftjiu

seguru liu no fiél liu Tulun ba sira hotu
iha perigu laran, Mediadora no konsili-
adora mundu tomak nian ho nia Oan....» (
PIO IX, Ineffabilis Deus, 64 [Insegna-
menti Pontifici, Maria SS.ma, p. 75)).
Imakulada sai Ausiliadora Don Bosco nian
no ninia obra nian, ha-
foin halo mehi ida iha
Maiu 1862 no haktuir
ba ninia labarik sira. Nia
haree inimigu sira hahu
luta ida hasoru Kreda
no Amu-Papa, ho for-
ma funu boot ho rd sira
(batalha naval). Kreda
nia r6 halai hakmatek
iha laloran boot no ka-
fiaun sira inimigu tiru ba
nia leet, no konsege het-
an salvasaun iha koluna
rua, ne’ebé tubun mes-
mesak husi tasi-laran.
Koluna dahuluk iha nia
leten iha 6stia boot ida,
ida daruak iha estatua
Imakulada nian, ho hak-
erek Auxilium christia-
norum. Mehi «koluna
rua» nian mak fo6 naro-
man ba Don Bosco
kona-ba misaun ne’ebé Imakulada hala’o
ba Kreda, hanesan tulun ba povu sarani,
iha tempu sira ne’ebé akontese luta hasoru
relijiaun katolika no Amu-Papa. Tuir ida-
ne’e, Don Bosco insiste kona-ba devosaun
ba Maria Ausiliarora, no atu f6 onra ba nia,
haht no halo hotu, tha 1865-1870, kon-
strusaun santuariu Valdocco nian. Ida-ne’e
mak nia titulu. Iha tinan ruanulu nia moris
ikus nian nia hadomi Maria nia titulu ida-
ne’e ho modu espesial, no hakarak atu nia
oan sira invoka titulu ne’e nu’udar sinal
vinkulasaun ba Kreda romana no ba Amu-
Papa no nu’udar meiu salvasaun nian iha

I
tempu ida ne’ebé ema hakarak na’ok fiar
husi ema nia fuan. Don Bosco hateten ba
padre Giovanni Cagliero: «tempu sira sai
difisil liu tan ne’e mak ita presiza tebes atu
Maria tulun ita rai no defende fiar sarani»
(Memorie biografiche di don Giovanni
Bosco, VI, p. 334).

Don Bosco nia apostoladu no devosaun
ba Maria «Auxilium christianorum» halo
atu ema hahu ko’alia kona-ba Ausiliadora,
nu’udar Don Bosco ninia Nai-Feto. Istori-
kamente, invokasaun ne’e eziste ona husi
kedas 1571. Manan tiha ameasa perigu
nian hasoru kristianizmu iha Lepanto, Pio
V hakarak atu nia memoria hela ba nafa-
tin ho invokasaun Auxilium christianorum
mos, hodi hatama iha ladaifia Loreto nian.
Pio VII harii festa iha tinan 1815, hodi ha-
noin ninia libertasaun husi kativeiru/priza-
un iha Fontainebleau, no ninia fila-hikas
ba Roma iha loron 24 Maiu 1814. Don
Bosco aproveita sentimentu ne’ebé habelar
iha povu sarani nia leet, maibé buras liuliu
iha ninia tempu: presiza tebes invoka Ma-
ria nia tulun kbiit-nain hasoru inimigu sira
Kreda nian, ne’ebé atinje ulun no membru
sira. Ba ne’e Don Bosco habelar iha fatin
hotu devosaun ida-ne’e, no entrega nu’udar
limanrohan ba sira hotu ne’ebé, ho maneira
oioin hola parte ba ninia familia. Tha kedas
1867, nia hakarak atu jakulatéria “Maria,
Auxilium christianorum” halo parte iha
orasaun ne’ebé tenke dehan molok no hotu
tiha estudu no eskola. Tinan rua molok, iha
1865, nia hahu konstrusaun kreda ne’ebé
tenke sai Maria Ausiliadora nia kadunan.
Istoria konstrusaun nian mak istéria ida
fiar nian, basa fatuk ida-idak haktuir laran-
sadia ida, milagre ida. Don Bosco rasik ho
simplisidade dehan: «La’6s ha’u mak autor
ba obra boboot sira-ne’e. Maromak ne’ebé
di’ak no Nai-Feto hakarak uza amlulik
kiak ida atu hala’o buat sira-ne’e hotu...
Fatuk ida-idak, ornamentu ida-idak mak

sinal husi nia grasan( Memorie biogra-
fiche di don Giovanni Bosco, V11, p. 334).
Ohin loron espasu arkitetoniku bazilika
“Maria Ausiliatrice” nian ita hetan kuadru
ilas Ausiliadora nian mak domina. Don
Bosco mak f6 inspirasaun ba pintér Tom-
maso Lorenzone. Ne’e mak ninia konteu-
du: Maria okupa sentru kompozisaun nian.
Hamriik iha tronu ida husi kalohan nabi-
lan, nia soi koroa liurai-feto nian no roman
Espiritu nian hale’u nia. Tha liman ida nia
ko’us Jezus, motivu ba ninia kbiit, enkuan-
tu ho liman seluk nia lolo setru ba sarani
sira, simbolu kbiit nian. Anju sira semu iha
parte superior kuadru nian, enkuantu apds-
tolu no evanjelista sira, namkari iha kua-
dru nia oin, hakete ba sira-nia Liurai-Feto,
aprezenta ba nia simbolu ne’ebé karakteriza
ida-idak no f6 hanoin, ba ema ne’ebé ham-
riik iha imajen ne’e nia oin, katak Maria
mak sira nia Ausiliadora iha sira-nia forma-
saun no apostoladu. Lorenzone nia kuadru
kompleta iha parte inferior ho reprodusaun
bazilika Torino nian. Hatuur iha Maria nia
ain okos nia sai hanesan tronu ba ninia ma-
ternidade nakonu ho kbiit no laran-sadia no
komunika Don Bosco nia fuan, no repete
ninia konsellu laran-metin nian: «Maria
hakarak tulun no tau-matan ba buat hotu
ne’ebé nia Oan entrega ba nia». Kuadru
ne’ebé hetan inspirasaun husi Don Bosco
mak sinteze istoria Ausiliadora nian, husi
tempu Kreda foin haha to’o tinan 100 eh
liu. Ohin loron imajen ne’e sai modelu iko-
nografiku definitivu Maria Ausiliadoranian.

3. «Kontinuu no admiravel tatulun Maria
niany

irjen Maria nia influénsia iha Don
Bosco nia moris bele haree ho modu
partikular iha kongregasaun sira ne’ebé
nia funda: salezianu sira (SDB) no Figlie
di Maria Ausiliatrice(FMA) sira . Bainhira

Don Bosco ko’alia kona-ba ne’e, nia de-
han: «Santissima Virjen mak fundadora no
nia mak sai sustentu ba ita-nia obra sira»
(M.B., XVIII, pp. 438-439). Kona-ba FMA
sira, se tebes duni Don Bosco hakarak sira
sai monumentu ba nafatin gratidaun nian ba
Nai-Feto, nia la sala: «Obrigadu» konkretu
dahuluk mak irman Maria Domenica Maz-
zarello, ko-fundadora no santa iha lalehan
ho rekofiesimentu Kreda nian. Atu haba-
dak, buat ne’ebé Don Bosco hakarak mak
iha ninia uma sira bele dada-iis devosaun
ba Nai-Feto, nu’udar komponente esensial
formasaun nian, ba sira ne’ebé hili tiha ona
atu moris iha nia laran. Maria tenke sai
matadalan ba hotu. Sei tinan sia nia mehi
promesa ida: «Ha’u sei f6 ba 6 Mestra ida.
Hodi ninia hanorin 6 bele sai matenek» (T.
Bosco, o. c., p. 12). Tha Mestra: presiza
mak eskolante badinas no iha hakaran nak-
loke iha ninia eskola. Presiza tutan promesa
ne’ebé domina Don Bosco nia moris, husi
tinan sia mai oin ho lia-menon-testamentu
ne’ebé nia husik ba nia oan sira husi kedas
Setembru 1884: «Virjen Santa sei konti-
nua proteje ita... se ita kontinua iha kon-
fiansa iha nia no promove kultu ba nia...»
(M.B., XVII p. 261). Nune’e Don Bosco
armoniza ho programa marianu, ne’ebé
karateriza ninia sékulu. Nia moris ida-ne’e
ho laran-manas santu ida nian, naksira
nia ho entuziazmu apdstolu ida nian.

Husi livru VIRGILIO NOE, Come I’hanno
amata! Profili di Santi mariani, Mes-
saggero, Padova 1989, pp. 205-212.

“Maria hanesan Evanjellu edisaun
bolsu nian ho difuzaun boot”.
(Francis Xavier Nguyen Van Thuan)

Devosaun mariana
Kofundadora

S. Maria Domenica Mazzarello
hian, ho komunidade dahuluk FMA
hian (Mornese 1872)

Intuisaun mariana karizmatika Don Bos-
co nian, hetan konverjénsia ho S. Maria
Domenica Mazzarello: feto-raan Mornese
nian ne’e nu’udar membru grupu “Filhas
de Imaculada” hatasak tiha ona espiritu-
alidade mariana ne’ebé forte, tanba for-
masaun familiar no orientasaun husi padre
Domenico Pestarinon, amululik ne’ebé gia
nia no husi tedlogu Giuseppe Frassinetti,
husi ninia liafuan no hakerek sira ne’ebé
grupu uza ba ninia formasaun.
Maria Mazzarello nia devosaun mariana,
tama borus ho modu gradual no kle’an
iha ninia moris no liafuan, konkretiza li-
uhusi haka’as an atu hamoris iha an rasik
Maria nia mistériu, atu forma iha ninia
fizionomia espiritual, atu reprodis iha
ninia an rasik. Nia iha konvinksaun kona-
ba Maria nia fatin Uiniku nu’udar Maro-
mak nia Inan, nu’udar ida-ne’ebé kesi an
ba Kristu nia misaun salvasaun nian. Nia
kontempla Maria iha ninia mistériu “ Do-
lorosa” eh Terus-Nain no Imakulada: ba
nia Maria mak, hanesan ba Don Bosco,
ema ida ne’ebé marka nia prezensa mo-
ris nian iha ninia vida; nune’e nia hateke
ba Nia la’6s de’it iha ninia mistériu grasa
nian maibé mos terus nian, iha partisi-
pasaun ba paixaun salvifika Kristu nian.
Movimentu progresivu konfigurasaun
nian ba Maria realiza liuliu liuhusi
kofiesimentu no kompromisu moris nian
itha Pia Uniaun “Filhas de Imaculada”,
ho sira nia regulamentu inspira husi fig-
ura Imakulada nian nu’udar ideal ba vida
konsagrada no apostolika. Tha Imakulada
mak nia hetan kbiit atu funu hasoru sala,
atrasaun ba pureza, zelu atu tau-matan no

forma feto-raan sira ne’ebé nia simu iha es-
kola suku nian no iha oratériu.

Refere an ba Maria mak buat ida espon-
taneu liu ba nia no haktuir ho devosaun
moris nian no riku iha niania espresaun sira
la’6s ho modu estraordinariu eh okazional,
maibé kontinuu, simples, esensial: iha Ma-
ria mak nia hetan forma ba ninia ezisténsia

no lala’ok.
nkontru ho Don
Bosco (1864)

loke ba Maria Maz-
zarello ain-hakat foun
boot ida iha ninia
itinerariu  marianu.
Apostolu  Ausiliad-
ora nian aprezenta
Maria ba nia ho
aspetu  ida-ne’e,
ne’ebé nia kofiese
ona, maibé karik
ladauk hakle’an.
Aspetu ne’e
konserteza ha-
kohak aspetu
rua molok
nian, Ter-
us-Nain  no
Imakulada no
haluan ninia dimensaun ba
ida Kreda nian, hodi f6 forsa dinamika atu
nia halo mudansa husi interioridade loos
de’it ba prezensa konkreta no sasin iha
Kreda.
Defaktu, Regra dahuluk tinan 1871
ninia esbosu afirma katak: «Finalidade
Institutu Filhas de Imaculada no Ma-
ria Ausiliadora nian mak tau-matan ba
maluk sira nia saade, hodi f6 ba me-
nina sira povu nian edukasaun moral
no relijiozay (CRONISTORIA 1, 336).
Nu’udar “Figlia di Maria Ausiliatrice”
(FMA) S.M.D. Mazzarello 6 sasin
ba dimensaun mariana foun ida-ne’e ho

asaun apostolika ne’ebé luan ba beibeik,
ho dimensaun eklezial boot liutan. Defaktu
devosaun ba Ausiliadora la para de’it iha
rekofiesimentu kona-ba Nai-Feto nia pa-
pél iha istoria salvasaun nian no iha Kreda
nia moris. Devosaun ne’e implika tradus
Institutu nia misaun, katak lori foin-sa’e
feto sira ba vida sarani auténtika iha asaun
ne’ebé kondis ho lialoos kona-ba nia, ho
atitude operasional. Misaun ne’e hetan
ninia lifia sira iha devo-
saun ba Ausiliadora.
embru sira ko-
munidade dahu-
luk Institutu nian iha
Mornese (irman profesa
11 no novisia 3) hotu-hotu
mai husi grupu “Filhas de
Imaculada” (CRONISTO-
RIA, III, 216). Don Bosco
nia proposta hetan rai ne’ebé
prepara tiha ona maski pasa-
jen ba kongregasaun relijioza
envolve sofrimentu no adap-
tasaun ne’ebé dala ruma fo
terus boot. Maibé karakteris-
tika mariana ne’ebé fundador
hakarak, no kofundaora moris
tuir, hetan simun husi komuni-
dade tomak, hodi asimila no halo
sai sira-nian rasik.
Komunidade haka’as an atu moris tuir hodi
observa Regra ne’ebé Don Bosco 6 : Reg-
ra f6 hanoin kona-ba devosaun sira, lahd
elementu doutrina nian, hotu konsentra atu
6 onra ba Nai-Feto liuhusi pratika Rozariu
ninan, Angelus, komemorasaun terus no
ksolok Nai-Feto nian, reza ofisiu Nai-Feto
nian, nst.
Tuir espiritu fundadér nian, la husu buat
seluk selae halo tuir espresaun tradision-
al no populdr orasaun ba Nai-Feto, hodi
selebra nia ho solenidade no festa sira,
hodi f6 karakteristika ba eventu sira, ha-

belar ninia imajen, nst. Maibé, testemufiu
sira lian ida de’it atu afirma katak hasa’e
kultu loos ba Maria maka regra nia es-
piritu tomak moris iha ninia totalidade.
Devosaun loos ba Maria labele kon-

siste de’it iha pratika devosaun nian,
iha ezersisiu devotu — Don Bosco no M.
Mazzarello hanorin — maibé iha perse-
veransa atu modela tuir Nia hodi moris
virtude evanjélika sira ne’ebé nabilan iha
Nia. Devosaun vitdl M. Mazzarello nian
mak hateke metin ba Maria atu bele ko-
pia ninia imajen iha nia moris: «Ita mak
ilas loos Nai-Feto nian» (CRONISTORIA,
III, 216) nia tenik beibeik ba irman sira.
Komunidade dahuluk Institutu nian, «mon-
umentu moris», hatdn ba projetu moris
nian atu sai hahin gléria nian ba Maria iha
haka’as an atu enkarna iha moris loroloron
nian Virjen Maria nia virtude sira, nune’e
bele to’o ba konfigurasaun ba Kristu ne’ebé
Regra husu. Kofundadora afirma: «Se ita
uza karidade entre ita, ita sei hakribi an no
husik espiritu sakrifisiu nian anima ita, se
ita mantein fiél ba ita-nia Regra, entaun
ita bele dehan katak ita loos duni Nai-Feto
nia oan sira» (CRONISTORIA, III, 271).
Liuliu iha surat sira Madre Mazzarello
hatudu sai preokupasaun atu halo unidade
entre teoria no pratika, entre ideia no vida:
«Ne’e duni ita hotu sei haka’as an atu prati-
ka haraik an no karidade, suporta malu ita-
nia defeitu sira, hala’o di’ak liutan ita-nia
pratika piedade sira, halo ita-nia Komufiaun
no orasaun ho entuziazmu no fervér no hodi
pratika ita-nia votu santu pobreza, kastidade
no obediénsia nian. Se ita halo hanesan
ne’e, fiar ha’u ba, ha’u-nia oan doben sira,
Nai Feto sei kontente ho ita» (Surat 52,3a).
Husi de’it leitura fonte dokumentasaun
sira-nian ita bele afirma loloos katak kon-
figurasaun ba Maria, iha ninia sai ilas moris
nian no iha ninia hahalok hodi partisipa iha
Kristu nia misaun salvifika, hodi dedika an

ba edukasaun sarani foin-sa’e feto sira nian
karakteriza S.M.D. Mazzarello nia moris
no komunidade dahuluk Figlie di Maria
Ausiliatrice nian, iha korrespondénsia to-
mak ho projetu orijinariu fundadoér nian.
(Anita Deleide)

Biografia badak:

beata Maria Romero:
Kiak sira nia belun

Ho tinan sanulu-
resin-rua tama
iha koléjiu FMA
nian

Maria  Romero
Meneses  moris
tha Granada, Ni-
caragua loron 13
Janeiru 1902 iha familia riku liu nia laran.
Nia aman, ministru finansa nian iha gover-
nu republikanu, laran-luak liu ho ema kiak
sira. Husi ki’ik kedas Maria aprende katak
sa karidade konkreta maski iha difikuldade
laran mos. Ninia familia iha mehi boot ba
nia: nia estuda muzika, piano no violino.
Ho tinan sanulu-resin-tolu nia tama iha
koléjiu FMA nian, iha-ne’ebé nia hatudu
nia an nu’udar ema disponivel no haksolok.
Nia sente katak karizma Dono Bosco nian
moris ka kria ba nia nune’e ho tinan 18 nia-
haht dalan atu sai FMA. Tha novisiadu nia
hanorin muzika no servisu iha oratériu fes-
tivu, no iha ne’eba bele kaer ho liman rasik
ba dala uluk menina sira nia kakiak/pobreza.

Tha tinan 1923 nia halo primeira profisaun.
Halo tiha votus perpétua, iha 1931 nia simu
knar atu ba San José iha Costa Rica, ne’ebé
sai ninia rai-inan/patria daruak ba tinan 46

nia laran. Nia simu knaar atu hanorin iha
koléjiu foin-sa’e feto riku sira-nian. Maibé
nia buka liuliu “labarik kiak no abandonadu
sira, hanesan Don Bosco halo. Ho sensibil-
idade evanjélika no eklezil boot nia forma
ninia foin-sa’e feto aluna sira atu sai mis-
ioneritas, iha adeia sira besik kapital entre
labarik no familia kiak sira. Sira ba iha
ema kiak sira nia baraka, tulun atu hamoos,
lori hahan no hatais ne’ebé irman Maria
halibur no halo katekeze. Nia harii oratoriu
festivu ba labarik kiak sira: hahu ho 36!
Maria Ausiliadora, ne’ebé nia bolu nu "u dar
ninia Liura-Feto, halo atu nia simu oferta
barak, atu f6 apoiu ba ninia obra sira. Hodi
obra voluntariu médiku espesialista sira
nian nia konsege hamoris poliklinika ida
ho espesialista oioin, atu garante asisténsia
médika no farmaséutika; iha fatin hein nian
molok ba konsulta iha sala sira ba katekeze
no alfabetizasaun no kapela ida atu reza.

Sidade ki’ik Maria Ausiliadora nian, kreda
ida...

Ba familia sira uma laek nia halo atu sira
bele hetan uma loos nian, sidade oan sira
Maria Ausiliadora nian: obra ida ne’ebé sei
kontinua ohin loron tanba kolaborador sira-
nia interese liu husi Asosiasun leigu Asayne
nian (Asociacion Ayuda a los Necesitados).
Atu habelar devosaun saleziana ba Maria
Ausiliadora nia halo atu harii kreda id a ba
Maria Ausiliadora iha sentru San José nian.
Iha realidade nia hala’o obra boboot hodi
ninia fiar no ema riku sira-nia kolaborasaun
ne’ebé nia konsege manan ba kauza ne’e,
depoizde simu efeitu husi devosaun mari-
ana. Hanesan Don Bosco no Madre Maz-
zarello nia mak kontemplativa iha asaun.

Nu’udar Ema ho raan artista nian, Maria
uza meiu hotu atu esprime ninia domin
ba Maromak: toka muzika, kanta, hakerek

poezia no... kuda ai-funan. Rai-hun mu-
tin de’it nia dala ruma ba tur ho 6rgaun no
hananu knananuk napoletanu ne’ebé nia
gosta liu: O sole mio (Oh ha’u-nia loron),
atu f6 onra ba ninia Loron, Maromak mo-
ris nian. Ninia uniaun ho Maromak halo
nia sai konselleira espiritual ne’ebé ema
barak buka. Husi ninia “Escritos Espiri-
tuales” imprime tiha ona volume barak.
Nia mate tanba infartu (atake fuan nian) iha
loron 7 Jullu 1977 iha tasi-ibun, hanesan
nia rasik hakarak. Governu Costa Rica nian
deklara nia nu’udar sidadaun onra nasaun
nian. Nia isin-mate hakoi iha San José,
Costa Rica, iha obra boot ne’ebé nia fun-
da “Casa de la Virgen” no “Obra Social”.
Jodo Paulo II beatifika nia iha loron 14
Abril 2002.

Pensamentu ruma Ir. Maria Romero nian

“Tau O-nia liman, ha’u-nia Inan, tau ba
molok ha’u-nian”.

“;Oh, Jezus! Hanorin ha’u atu ko’alia, ser-
bisu no moris de’it iha Ita-nia domin no
tanba Ita-nia domin”.

“Relijiaun mak siénsia lialoos nian, siénsia
divina, ne’ebé lori it aba kofiesimentu no
ba domin Maromak nian. Nu’udar sarani,
ita iha obrigasaun atu estuda nia atu bele
mantein lakan ita-nia lampada Fiar nian”.
“Orasaun ba klamar hanesan ar ba pula-
maun sira”.

“Asaun divina lakohi hetan obstakulu ida
husi buat ida iha kriatura. Buat hotu serve,
buat hotu util no oportunu, buat ida la vale
lahé nia, no buat la vale sai buat hotu iha
nia”.

“; Furak tebes bele mate iha tasi oin! Ha’u
bele haree Maromak iha gota ida-idak”.

I
" Nota ho indikasaun pastoral sira
baTinan Fiar nian”

Tha loron 7 Janeiru Kongregasaun ba Doutrina
Fiar nian hasai «Nota ho indikasaun pastoral
sira ba Tinan Fiar nian» ho data formal 6 Ja-
neiru. Nota ne’e f6 hanoin kona-ba finalidade
esensial Tinan Fiar nian no oferese série ida
orientasaun pratika ba oinsa selebra nia. Nota
ne’e Amu-Papa rasik mak husu atu hasai no
reklama karakter obrigatoriu ba Kreda tomak.

Tha sujestaun barak tebes iha Nota ida-ne’e
nia laran, maibé importante liu labele haluha
katak sujestaun sira-ne’e f6 hanoin kona-ba
orientasaun jeral ida: dedika Tinan Fiar nian
atu lee no estuda filafali dokumentu sira Kon-
siliu nian, hodi asegura ninia interpretasaun
loos liuhusi Katesizmu Kreda Katdlika nian
no atensaun ba Majistériu. Tha xave ida-ne’e,
Nota tene uluknanai, atu tuir ho atensaun
«akontesimentu eklezial prinsipal sira iha
inisiu Tinan Fiar nian katak Asembleia Jeral
da-13 Sinodu Bispu sira-nian [...]. Durante
Sinodu ida-ne’e, iha data 11 Outubru 2012,
sei realiza selebrasaun solene ba inisiu Tinan
Fiar nian, iha rekordasaun ba aniversariu
da-50 abertura Konsiliu Vaticano II niany.
Deskobre filafali dokumentu Konsiliu nian no
Katesizmu tenke halo més durante peregrina-
saun sira ba Roma no Terrasanta, iha Jornada
Mundiél Juventude nian iha 2013 iha Rio de
Janeiro, iha «simp6ziu, kongresu no enkontru
sira ho porte boot». «Util» mds «konvida sa-
rani sira atu hateke ba Maria ho devosaun par-
tikular, ilas Kreda nian, itha-ne’ebé “iha nia an
rasik sintetiza no naksira verdade prinsipal fiar
nian”. Nune’e buka enkoraja inisiativa hotu
ne’ebé tulun sarani sira atu rekofiese Maria nia
papél partikular iha mistériu salvasaun nian, atu
hadomi Nia ho modu filial no banati ninia fiar
no virtude sira. Ba eskopu ne’e konveniente
tebes organiza peregrinasaun sira, selebrasaun
sira no enkontru iha Santuariu boboot siray.

Hodi lahaluha tema espesifiku Tinan Fiar nian:
oferese «ba fiar-nain hotu [...] okaziaun fa-
voravel ida atu haklean kofiesimentu kona-ba

Dokumentu prinsipal Konsiliu Vaticano II nian
no estudu kona-ba Katesizmu Kreda Katolika
nian». Ida-ne’e tenke vale «ho modu partiku-
lar ba kandidatu sira ba saserdésiu» no ba vida
relijioza, iha seminariu no novisiadu sira, ba
sira ne’ebé prepara an atu «inkorpora an iha
Asosiasaun ida ka Movimentu eklesial iday,
ba paroku no pregador sira hetan solisitasaun
atu «simu ho atensaun boot liutdn, Amu-Papa
ninia omilia sira, katekeze sira, diskursu sira
no intervensaun seluseluk tan». Atensaun no
adezaun ba Majistériu ordinariu — esprime li-
uhusi katekeze, diskursu no intervensaun lo-
roloron Amu-Papa nian — mak obrigasaun ida
ba hotu-hotu, hahu husi Bispu sira to’o leigu
sira. «Bibi-Atan sira, ema konsagrada sira no
leigu fiar-nain sira, simu konvite ba kom-
promisu foun ida adezaun efetiva no kordial
ba Pedro nia Susesér nia hanorin sirax».
Inisiativa ekuménika sira mos labele kuran,
ho objetivu atu f6 hanoin katak ekumenizmu
«mak sagradu Konsiliu Ekuméniku Vaticano II
ninia propozitu ida». Ho modu partikular, sei
halo selebrasaun ekuménika ida atu afirma fiar
iha Kristu husi parte hotu batizadu sira nian».
Tempu hanesan, atu la mosu ekivoku/komp-
rensaun sala kona-ba kontetdu fiar Kreda Kato-
lika nian, «iha konkluzaun Tinan ne’e nian, iha
Solenidade Nai Jezus Kristu Liurai, sei realiza
Eukaristia selebra husi Santu-Padre, iha-ne’ebé
sei renova ho modu solene profisaun fiar nian».
Nota 0 sai katak, inisiativa sira Tinan Fiar nian
la’6s de’it iha Roma, maibé tenke habelar iha
Konferénsia episkopal sira, iha dioseze sira, iha
parokia sira, iha asosiasaun no movimentu sira.
Konferénsia episkopal ida-idak tenke pelu-
menus promove jornada ida ba estudu nasional
no «favorese republikasaun Dokumentu sira
Konsiliu Vaticano II nian, Katesizmu Kreda
Katolika nian no ninia Kompéndiu , moés iha ed-
isaun bolsu nian no ekonémiku, no ninia difuza-
un boboot liuhusi meiu eletroniku no teknolojia
moderna sira nia tulun». No iha xave mision-
aria konveniente tebes halo «esforsu foun atu
tradis Dokumentu sira Konsiliu Vaticano II
no Katesizmu Kreda Katélika nian iha dalen
sira ne’ebé dokumentu sira-ne’e seidauk ihay.
Hodi mobiliza arte no literatura, bispu sira
tenke «promove tranzmisaun televiziva eh

radiofénika sira, filme no publikasaun sira,
moés iha nivel popular no asesivel ba pub-
liku boot, kona-ba tema fiar nian, ninia prin-
sipiu no konteudu sira, nune’e mos signifi-
kadu eklezial Konsiliu Vaticano II niany.
Maibé ida-ne’e tempu ida avaliasaun nian mos,
iha-ne’ebé bispu sira presiza husu ba an rasik
se ensinu iha sira-nia semindriu no univer-
sidade sira no atividade katekeze nian iha sira-
nia parokia sira loos duni iha konformidade ho
Katesizmu Kreda Katolika nian. Presiza halo
«kontrole ida ba katesizmu lokal sira no sub-
sidiu oioin ne’ebé Kreda partikular sira uza,
atu garante sira-nia kon-
formidade tomak ho Ka-
tesizmu Kreda Katolika.
Se karik katesizmu ruma
eh subsidiu ba katekeze
la iha sintonia tomak ho
Katesizmu Kreda Kato-
lika nian, ka hatudu ma-
mamuk ruma, bele haht
atu elabora foun niany.

Tinan Fiar nian sai
tinan ida atu revitaliza
apolojétika. «Util atu prepara, ho tedlogu no
autér kompetente sira nia tulun, subsidiu di-
vulgasaun nian ho karakter apolojétiku (kf 1
Pt 3, 15). Nune’e, fiar-nain ida-idak bele ha-
tan di’ak liutdn ba lia-husun sira ne’ebé ema
halo iha ambitu kultural oioin, kona-ba dezafiu
mai husi seta sira, eh kona-ba problema liga
ho sekularizmu no relativizmu, eh [hanesan
Porta Fidei hanorin] liga ho “interrogasaun
sira mai husi mentalidade ida mudansa nian,
liuliu ohin, ne’ebé redis ema nia serteza ra-
siondl ba konkista sientifika no teknoldjika
sira” nune’e mos difikuldade espesifika seluk».

Nota husu — tun husi nivel nasional ba ida dio-
sezanu — atu «organiza iha dioseze ida-idak
mundu nian jornada ida kona-ba Katesizmu
Kreda Katoélika, hodi konvida ho modu parti-
kuldr amlulik sira, ema konsagrada/u sira no
katekista sira». Di’ak tebes atu bispu ida-idak
dedika nia «Surat pastoral ida ba tema fiar nian,
hodi f6 hanoin fali Konsiliu Vaticano II no Ka-
tesizmu Kreda Katoélika nia importansia». No

tha nivel dioseze ida-idak nian labele falta
mos momentu verifikasaun nian. «Oportunu
tebes kontrola asimilasaun Konsiliu Vati-
cano II no katesizmu Kreda Katolika nian
iha Kreda partikular ida-ida ninia moris no
misauny», nune’e mos «kleru nia formasaun
permanente bele konsentra, espesialmente
iha Tinan Fiar nian ida-ne’e, iha dokumentu
sira Konsiliu Vaticano II no Katesizmu Kre-
da Katolika nian», ho modu partikular esp-
lika katak sa «ermenettika reforma nian iha
kontinuidade» ne’ebé Bento XVI promove.
Aleinde envolve universidade sira, Tinan Fiar
nian tenke sai oka-
ziaun ida «atu fo
atensaun boot ba Es-
kola Katolika sira,
fatin propriu atu
oferese ba estudante
sira testemflu mo-
ris Na’i nian no atu
kuda sira-nia fiar, ho
referénsia konveni-
ente ba utilizasaun
instrumentu kateké-
tiku di’ak, hanesan,
nu’udar ezemplu, Kompéndiu Katesizmu Kre-
da Katolika nian ka Youcat [subsidiu katekéti-
ku ba joven sira no ba Jornada Mundial Juven-
tude nian]».(bele haree iha www.youcat.org).

Entretantu keta hanoin katak Tinan Fiar nian
refere de’it ba amlulik sira eh intelektual
sira. Nota insiste katak «fiar-nain hotu simu
konvite atu lee no medita ho atensaun Santu-
Padre Bento X VI nia Surat Apostdlika “Porta
Fidei”». Atu bele to’o ba sarani hotu, Tinan
Fiar nian presiza mediasaun ba tranzmisaun
amlulik no parodkia sira-nian. «Amlulik sira
bele dedika atensaun boot liutan ba estudu
Dokumentu sira Konsiliu Vaticano II nian no
ba Katesizmu Kreda Katolika nian, hodi ku’u
fuan sira ba pastoral parokidl — katekeze,
pregasaun, preparasaun ba sakramentu sira
— no propoin siklu omelia sira-nian» tuir
tema korrespondente. No «katekista sira bele
atinje ho di’ak liutan husi rikusoin doutrina
Katesizmu Kreda Katdlika nian no gia, li-
uhusi paroku sira-nia responsabilidade nia

okos, grupu fiar-nain sira-nian ba leitura no
aprofundamentu komiin instrumentu riku ida-
ne’e». «Hein atu iha pardkia sira iha empefiu
foun iha difuzaun no distribuisaun Katesizmu
Kreda Katoélika nian», hodi envolve komu-
nidade relijioza no movimentu sira. Komu-
nidade relijioza sira hetan konvite atu haka’as
an «iha orasaun espesial ba povu sarani nia
renovasaun fiar nian» (espesial ba komuni-
dade kontemplativa sira) no «evanjelizasaun
foun, ho adezaun foun ba Nai Jezls, liuhusi
kontribuisaun karizma rasik», nafatin «iha fi-
delidade ba Amu-Papa no ba doutrina loos».
Movimentu no asosiasaun sira, ho modu parti-
kular «simu konvite atu sai promotor ba inisi-
ativa espesifika sira ne’ebé, liuhusi kontributu
husi sira-nia karizma rasik no iha kolaborasaun
ho Bibi-Atan lokal sira, integra an iha eventu
boot Tinan Fiar nian. Komunidade foun sira no
Movimentu eklezial sira, ho modu kriativu no
ho laran-luak, buka modu adekuadu liu» atu
halo sai sira-nian rasik finalidade sira eventu
ida-ne’e nian ne’ebé Amu-Papa rasik hakarak.

Buat sira-ne’e hotu, Nota konklui, tanba «fiar
mak hahalok pesoal no tempu hanesan komuni-
tariu”: nia prezente ida husi Maromak, ne’ebé
tenke moris iha komufiaun boot ho Kreda no
tenke komunika ba mundu». Ho Tinan Fiar
nian Kreda oferese mai ita «okaziaun privi-
lejiu nian atu partilla soin boot liu ne’ebé sa-
rani ida iha: Kristu Jezus, Maksoin ema nian,
Liurai Mundu tomak nian, “autor e consumidor
da fé” (Eb 12, 2)». Indikasaun sira Nota nian
tenke halo atu okaziaun ne’e la lakon leet de’it

Istoria badak konha-ba
Rozariu Virien Maria nian

Oinsa Rozariu moris

Tradisaun dehan katak S. Domingos de
Gusmao (1170-1221), mak simu revelasaun
kona-ba Rozariu iha Nai-Feto nia aparisaun
ida bainhira nia prepara an daudaun atu en-
frenta erezia albijense ne’ebé mosu iha Fransa.
Ita laiha duvida katak Rozariu moris atu resolve
problema importante ida ba frade mendikante
sira ne’e. Defaktu fransiskanu no dominikanu
sira haht introdus tipu foun orden relijioza nian
iha sékulu XII, nu’udar alternativa ba monje
antigu sira liuliu Beneditinu no Agostinho sira.
Monje sira iha sira-nia mosteiru loroloron
reza salmu 150 Saltériu nian. Maibé Men-
dikante sira labele, la’6s de’it tanba sira
kiak no sira-nia estilu moris nian, maibé
liuliu tanba sira maioria mak analfabetu.
Nune’e mak Rozariu haht ho dominikanu sira,
“saltériu Nai-Feto nian”, “Biblia ema kiak sira-
nian”, ho Ave-Maria 150. Tha 1442, Fransiskanu
sira ba razaun hanesan, kria mos “Coroa Ser«dfi-
ca”, orasaun ida atu hanesan ho Rozariu maibé
ho estrutura diferente uitoan (iha mistériu hitu,
atu onra Nai-Feto nia ksolok sira, mistériu go-
zozu, troka Aprezentasaun iha templu ho Liurai
Na’in tolu nia adorasaun no ba mistériu rua ikus
gloriozu nian aumenta tan Ave-Maria rua atu
onra Nai-Feto nia tinan 72 moris nian iha Rai).
Husi kedas sékulu IV sarani sira uza ona ar-
kanju Gabriel nia saudasaun (Lc 1, 28) nu’udar
forma orasaun nian, maibé iha sékulu VII de’it
mak nia mosu iha liturjia festa Anunsiasaun
nian nu’udar antifona ba Ofertériu. Tha sékulu
XII, presizamente ho Rozariu, maka tau hamu-
tuk tiha saudasaun rua ba Maria, ida arkanju
Gabriél nian ho ida Izabél nian (Lc 1, 42), hodi
halo nia sai tiha forma ida uza ba orasaun no halo
nia sai tiha lisan ida. Tha tinan 1262 Amu-Papa
Urbano IV (Papa husi 1261-1264) aumenta tan
liafuan “Jezus” ba Ave-Maria nia parte dahuluk.
Iha sékulu XV de’it mak aumenta parte daruak
Ave-Maria nian, hasai husi antifona tempu me-
dievu nian. Formula atudl ne’e sai ofisidl ho
Amu-Papa Pio V (1566-1572). Nu’udar refor-

mador boot tuir espiritu Konsiliu Trento nian
(1545-1563), S. Pio V maka responsavel ba
publikasaun katesizmu nian, Misal no Breviariu
Romanu sira-nia ne’ebé mosu ho Konsiliu atu
hafoun Kreda tomak nia moris. Tha Breviariu Ro-
manu nia laran, mak iha tinan 1568, ba dala uluk
mosu Ave-Maria iha orasaun ofisial Kreda nian.

Funu Lepanto nian no festa Nai-Feto Ro-
zdrio nian

S. Pio V — dominikanu antigu ida — nia kon-
tributu ba Rozariu nia istdria la to’o iha ne’e
de’it. Reformador boot ne’e kria mos momentu
boot ikus Kristandade antiga nian, reinu sira-nia
unidade hale’u Amu-Papa. Ema Turkia (turku-
otomanu sira) hamonu tiha
Constantinopla iha 1453,
markasaun ba Idade Mé-
dia nia rohan no Suleiman
“Magnifico” ninia konkista
sira  (1494-1566, sultaun
husi 1520), iha ona Europa
nia odamatan sira. Europa
ne’ebé fahe malu hela tanba
konflitu sira entre katoliku
no protestante sira, la pron-
tu eh laiha kondisaun atu
tahan invazaun ne’e. Sira
iha perigu boot nia laran.
Aleinde husu nasaun kato-
lika sira atu defende kistan-
dade, Amu-Papa estabelese
moés atu sarani hotu reza Santu Rozariu, hodi
husu Maromak nia Inan nia tulun, iha oras de-
sizivu ne’e. Nu’udar resposta mosu movimentu
orasaun intensu iha Europa tomak. Finalmente,
iha loron 7 Outubru 1571 frota osidental, ho D.
Jodo husi Austria (1545-1578), nu’udar kom-
andante manan ho vitoria boot iha batalla naval
Lepanto nian, iha largu Grésia nian. Istoria
dehan katak, iha loron hanesan, iha reuniaun
nia klaran ho kardedl sira, Amu-Papa ham-
riik tiha, ba loke janela no dehan: “Ita hapara
lai ita-nia serbisu. Ita-nia knaar boot mo-
mentu ne’e mak agradese Maromak ba vitoria
ne’ebé nia foin haraik ba ezérsitu kristaun”.
Ho vitéria ne’e manan tiha més amesa in-

vazaun nian. Ida-ne’e maka Kristandade nia
hahalok boot ikus nian. Maibé Amu-Papa ha-
tene didi’ak katak manan tiha funu. Atu bele
hahi Ida-ne’ebé manan, Amu-Papa halo festa
litrjika ida agradesimentu nian ba Nai-Feto
iha domingu dahuluk fulan Outubru nian ba
Nai-feto Vitéria nian. Ohin loron sei sele-
bra festa ida-ne’e, ho naran Nai-feto Rozariu
nian, iha loron memordvel 7 Outubru nian.

Rozariu to’o Jodo Paulo 11 nia pontifikadu

Haht husi ne’e, Rozariu mosu iha momentu
barabarak Kreda nia moris nian. Tha fresku
Juizu Final, ne’ebé Michelangelo pinta (1475-
1564) iha “Capela Sistina” Vaticano nian
husi 1536 to’o 1541, iha repre-
zantasaun klamar rua ne’ebé Ro-
zariu dada ba lalehan. Sira mak
afrikanu ida no aziatiku ida nia
klamar, hodi hatudu orasaun ne’e
ninia universalidade misionaria.
Tha loron 12 Outubru 1717, pes-
kador kiak na’in tolu Domingos
Martins Garcia, Jodo Alves no Feli-
pe Pedroso hasai husi mota Paraiba
iha Guaratingueta, Sao Paulo. Esta-
tua “Nossa Senhora da Conceigao
Aparecida”, ho tersu hale’u ka-
korok. Tha tinan 1929 estatua ne’e
hetan rekofiesimentu nu’udar Liu-
rai-Feto no Padroeira Brazil nian.
Imakulada Konseisaun reza Rozariu ho Ber-
nardete Soubirous (1844-1879) iha aparisaun
Loudres nian iha 1858. Amu-Papa Ledo XIII
“Papa Rozariu nian” - hanesan Amu-Papa
Jodo Paulo II hateten kona-ba nia iha Karta
Apostolika Rosarium Virginis Mariae (n.8)
dehan - dedika dokumentu 20 resin atu es-
tuda orasaun ida-ne’e, inklui moés ensiklika 11.
Beatu Bartolo Longo (1841-1926) moés ema
ida ne’ebé habelar maka’as Rozariu, hanesan
karta Apostolika RVM refere (n.°8, 15, 16, 36,
43). Nia ne’ebé uluk ateu ida, amlulik satanas
nian, depoizde ninia konversaun nia haree iha
Nai-Feto nia intersesaun nu’udar ipoteze mesak
salvasaun nian. Hanesan advogadu iha tinan
1872 nia desloka ba rejiaun Pompéia nian tanba

motivu profisional no ninia hakfodak maka’as
ho situasaun kakiak, ignoransia, superstisaun no
imoralidade populasaun ne’eba nian. Husi ne’e
nia entrega nia moris tomak ba sira. Nia buka
kuadru ida Nai-Feto Rozariu nian ida ne’ebé
halo milagre barak no kria iha 1873 festa anual
Rozariu nian ho muzika, hahan, fogete. Nia ha-
rii kreda ida ba imajen ne’e. ne’ebé ikusmai sai
Santuariu Madonna del Rosario di Pompei (Nai-
Feto Rozariu Pompéia nian). Nia funda kongre-
gasaun ida irman dominikana sira-nian atu edu-
ka oan-kiak sira sidade nian, hakerek livru sira
kona-ba Rozariu no habelar devosaun “Sabadu
15” meditasaun nian kona-ba mistériu sira.
Momentu seluk divulgasaun Rozariu nian, mak
Fatima. “Reza tersu lorloron” mak buat ida
de’it ne’ebé Nai-Feto hateten iha ninia apari-
saun ba dala neen. Fraze ne’e repete ho modu
tutuir malu hanesan ladaina ida, nune’e hatudu
ninia urjénsia no importansia. Tha surat Dr. Car-
los de Azevedo Mendes nian, iha dokumentu
dahuluk sira ne’ebé hakerek kona-ba Fatima,
afirma nune’e: “Hanesan ha’u dehan ba 6, ha’u
ezamina, ka di’ak liu, ha’u husu sira nain tolu
keta-ketak. Sira hotu dehan buat hanesan hodi
la muda nein buat ida maski ki’ik. Baze prin-
sipal husi buat hotu ne’ebé sira dehan mai ha’u,
hau hasai konkluzaun katak «aparisaun ha-
karak atu habelar devosaun tersu niany .

Istoria Rozariu nian labele hotu hodi la haktuir
momentu desizivu ida evolusaun ne’e nian.
Amu-Papa Jodo Paulo II nia hilin atu selebra
tinan 25 ninia pontifikadu nian ho Rozariu, hodi
aumenta tan mistériu luminozu lima, mak mar-
kasaun importante ida devosaun nian. Hanesan
nia rasik hateten iha RVM «Rozariu mak ha’u-
nia orasaun predileta. Orasaun furak liu! Fu-
rak iha simplisidade no profundidade» (n.° 2).
(Jodo César das Neves)

2

Mensajen Fatima nian

Mensajen Fatima nian mak konvite ida no es-
kola ida salvasaun nian, hahtl husi Anju Pas/
dame nian (1916) no kompleta husi Nai-Feto
(1917). Ho modu istoriku bibi-atan ki’ik-oan
nain tolu mak halo esperiénsia — Lucia, Fran-
cisco no Jacinta.Nossa Senhora de Fatima
Irméan Lucia rasik dehan iha ninia dada-lia ho
Kardinal Ratzinger (agora Amu-Papa) katak
objetivu aparisaun hotu nian mak haburas liu-
tan fiar, esperansa no karidade: buat sira seluk
hakarak lori ba ida-ne’e” .

Mensajen Fatima nian sublifia pontu sira tuir-
mai:

- konversaun permanente;

- orasaun / rozariu;

- sentidu responsabilidade koletiva no pratika
reparasaun nian.

Simu mensajen ida ne’e lori ho nia Konsa-
grasaun ba Maria nia Futar Fuan Santu Sala-
Lack (Coragdo Imaculado), simbolu fidelidade
no apostoladu nian. Orasaun sira ne’ebé Anju
no Nai-Feto hanorin iha Fatima, hanesan Amu-
Papa Jodo Paulo II hateten, iha Fatima tinan
1982, mak konversaun no moris iha Maromak
nia grasa. Devosaun ba Rozariu mak devosaun
ida ne’ebé¢ hetan hahusuk insistente iha Mensa-
jen Fatima nian. Virjen Maria iha ninia apari-
saun sira iha Fatima husu atu reza tersu/rozariu
loroloron. Tha ninia aparisaun dahuluk kedas
iha loron 13 Maiu 1917, Nai-Feto
lia tun dehan: “Imi reza Tersu lo-
roloron” .

Familia entre serbisu
ho festa

“Familia: serbisu no festa” mak liafuan tolu
tema Enkontru Mundial Familia nian da-7
ne’ebé sei hala’o husi loron 30 maiu to’o 3 jufiu
2012. Liafuan sira-ne’e forma trindmiu ida
ne’ebé hahtl husi familia to’o loke ba mundu:
servisu no festa mak modu oinsa familia horik
iha “espasu” sosial no moris “tempu” umanu.

Tema kongresu nian releva modu oinsa hafoun
vida loroloron: moris relasaun (familia), hela
iha mundu (servisu), umaniza tempu (festa).

1. Familia: moris relasaun sira

Modu dahuluk atu hafoun moris lorloron nian
mak familia sai espasu relasaun nian: iha laran
no iha liur. Servisu no festa mak momentu rua
atu hamonu muru ne’ebé haketak familia no
sosiedade, maib¢ liuliu supera ideia katak mo-
ris sosidl mak konjuntu individuu nian. Ne’e
mak vizaun ida ne’ebé susar atu haree familia
nu’udar sujeitu vida sivil nian. Ita bele ilustra
aspetu dahuluk ne’e ho ilas ida: atu familia
sai espasu relasaun nian presiza “loke uma”.
Uma assume aspetu oioin: uma moris-fatin, iha
ne’ebé ita simu moris no moris ne’e kontinua ba
oin; ida-ne’e mak uma paizajen nian, espasu re-
lasaun afetiva nian no responsabilidade dahuluk
sira-nian; ne’e mak uma-janela, ne’ebé loke ita
ba mundu hale’u ita no ba relasaun sosial sira.
Liuliu ohin loron ho kultura globalizada iha
perigu atu sai uma-apartamentu katak uma
ne’ebé ema sai “a-parte” ka haketak an, izo-
la an husi relasaun eklezial, kultural, sosial
nu'udar relasaun ne’ebé mai ikus no karik
tarde liu. Loke uma katak, halo nia sai es-
pasu simun nian, fatin iha ne’ebé iha kui-
dadu ba relasaun intimidade kazal nian no
entre inan-aman no oan sira, nu’udar bee-
matan ne’ebé suli ba liur domin no moris.
Oinsa loke uma? Uma iha karakteristika “si-
mun” nian se hatene prezerva intimidade ra-
sik, ida-idak ninia istoria, tradisaun familiar
sira nu’udar espasu moris ne’ebé simu de-
grasa no haksolok ho prezente sira tutan husi
jerasaun ida ba seluk. Uma soi karakteristika
“f6-moris”, katak hun moris nian, bainhira
halo don sira sirkula, fahe soin sira, valoriza
sira, saran sira. Uma ne’ebé hatene simu no
uma ne’ebe hatene fo6-moris mak kualidade
rua uma ida ne’ebé horik iha espasu moris
lorloron nian ho modu kriativu: fatin intimi-
dade nian no fatin hahoris moris nian. Tau-
matan no tranzmite moris, iha kazal no liuhusi
oan sira, ida-ne’e mak prezente uma nian!
Presiza halo uma sai vizivel, transforma nia
iha habitat umanu, iha “espasu ida ezisténsia”
nian. Nia ritmu tenke sai hanesan fuan nia

fafekit, fatin deskansu no
forsa nian, fatin to’o nian
[arrival] nian no ba [depar-
ture] nian, fatin hakmatek
no mehi nian, fatin domin
no responsabilidade nian.
Atu kria familia ida nune’e,

kazal tenke hahu harii uma molok oan sira
to’o. Festa mak tempu uma nian; nia mak at-
mosfera enkontru nian entre mane no feto no
la’6s halai fali ba fatin seluk; nia mak klima
fahe liafuan nian, prepara hahdn hamutuk, ha-
ree ba semana nia lala’ok, deskansu ne’ebé
komunika, dada-lia ne’ebé edifika. No semana
serbisu nian mos tenke simu roman husi festa,
tenke sai menus otél no aumenta iha enkontru,
menus televizaun no aumenta lia-fuan, menus
luflafu no aumenta hakmatek, menus sasan no
aumenta prezensa. Ita iha uma ida nakonu ho
sasan maibé kiak iha prezensa, nakonu ho em-
pefiu maibé fraku iha raronak, nakonu ho tele-
fone nia bolun maibé la iha kbiit atu {6 resposta.
Presiza haree oinsa uma/familia sai ita-nia hor-
ik-fatin, istoria sa loos mak nia konta mai ita,
memoria sa mak nia lori mai ita, momentu fu-
rak no triste ida-ne’ebé mak nia evoka, frakasu
saida mak nia f6 hanoin mai ita, rekuperasaun
saida mak nia halo sai posivel. Presiza avalia
ita-nia estilu horik iha uma, hilin sira ne’ebé
ita halo, mehi sira ne’ebé ita kuda, terus sira ita
moris, luta sira ita hasoru, esperansa sira ita soi.
Nune’e de’it mak uma 6 kbiit atu sai Maromak
nia oan: hahoris oan mak komunika no simu
moris, sai Maromak nia oan signifika katak
moris ne’ebé ita simu no tranzmite sai fatin vo-
kasaun nian no hilin vida nian. Jezds nia vida
iha Nazaré bele atraversa ho hateken ida-ne’e:
tradisaun familiar no espiritudl israél nia soi iha
uma Nazaré nian “espasu ezisténsia nian”. Tha-
ne’ebé Liafuan sai ema halo Jezls nia istoria
iha kbiit atu dehan mai ita, ho imajen no jestu
sira nia simu, rikusoin ne’ebé la mohu kona ba
tempu ne’ebé to’o ona no Reinu ne’ebé mai.

2. Serbisu: horik iha mundu

Tha familia laran, hanesan dai ida relasaun nian
ne’ebé loke uma ba liur, serbisu reprezenta
modu esensial ida atu “horik iha mundu”. Ser-

bisu marka kle’an estilu moris familia nian ohin
loron: serbisu mos tenke sai fatin horik ba, la-
bele sai de’it meiu sustentasaun ekondémiku,
maibé tenke sai fatin identidade pesoal/familiar
no relasaun sosial nian. Modu oinsa kazal moris
ninia serbisu mak fatin ida forte liu ne’ebé ohin
f6 konfigurasaun kona-ba familia nia estilu no
iha-ne’ebé sosiedade forma (ka deforma) estilu
familia nian. Husi pontudevista familia nian,
ita bele observa fendmenu oioin ohin loron.
Fendémenu ida mak ohin loron presiza feen
ho la’en ninia serbisu atu bele moris. Pre-
siza konxiente katak serbisu influensia estilu
familia nian, maibé la presiza lori mai uma
vizaun ekonomisista serbisu nian iha-ne’ebé
ema ida vale ba buat ne’ebé nia manan.
Fenomenu daruak: susar liu atu hatama iha
projetu no moris familia nian hilin nivel pro-
fisional ba feto no mane. Difisil atu serbisu
tama iha didlogu entre sira nain rua, liuliu ida
husi sira, partikular liu feto tenke renunsia
ninia karreira atu bele tau-matan ba vida famil-
iar. Maski nune’e iha impaktu kle’an ba kazal
nia moris, iha sira-nia kapa-
sidade edukativa, iha identi-
dade oan sira-nian iha futuru.
Fenomenu datoluk mak ohin
loron susar liu atu hetan
serbisu metin no ho rekom-
pensa. Buat ne’e hotu
rekere atu iha liutdn sen-
timentu solidariedade no
halakon vizaun ekno-
misista serbisu nian.
Reflesaun sosial kona-

ba serbisu hatudu mudansa rua: ida mak kona-ba
tempu formasaun no tempu serbisu nian. Ohin
loron ho teknolojia ne’ebé kontinua hafoun
an presiza liu formasaun permanente, ne’ebé
rekere atu hanoin ho maneira kriativa oinsa
alterna tempu formasaun nian ho serbisu nian.
Fleksibilidade ida-ne’e bele muda estilu re-
lasaun entre membru sira familia nian hodi
bele kria difikuldade foun no modu iha jestaun
tempu nian, maibé mos sai oportunidade ba
prezensa no asaun komponente familiar nian.
Iha nasaun ruma, empreza boboot sira atua
forma serbisu hanaran family-friendly, ne’ebé
konsente atu tau hamutuk empefiu serbisu nian

no empefiu familidr, atu tau-matan ba oan sira,
katuas-ferik sira eh razaun familiar seluk. Orga-
nizasaun foun tempu serbisu nian hanesan ida-
ne’e bele lori benefisiu ka solusaun ba feto sira-
nia problema atu konsilia serbisu no familia.
Mudansa daruak mak relasaun entre tem-
pu serbisu no tempu livre/deskansu no husi
ne’e liga ba tempu festa nian, ho tendénsia
atu liga repouzu semanal ho festa. Tendénsia
ida-ne’e dala barak haree de’it iha ninia rela-
saun ho individuu no ninia ejizénsia serbisu
nian duké favorese sentidu antropoldjiku, sos-
ial no teoldjiku festa nian. Presiza fo impor-
tansia liu ba ema la’6s ba sasan, ba relasaun
gratuita no la’6s de’it serbisu hodi f6 tempu
livre liutan ba familia ho modelu servisu foun.
Tha orasaun furak ida liturjia nian ne’ebé bele
tulun atu horik iha serbisu hodi integra iha es-
tilu familia nian no hamoris didlogu ho kom-
ponente ekondémiku vida nian. Nia harohan
nune’e: «Simu ami-nia karan, Na’i, iha enkon-
tru misteriozu entre ami-nia pobreza ho ita-nia
grandeza: ami saran ba Ita buat sira ne’ebé Ita
haraik mai ami,

no Ita 6 filafali
Ita-nia an rasik»
(Orasaun oblatas
Domingu da-20
per annum). Testu
liturjia nian afirma
katak vida mak fatin
furak enkontru nian
entre ita-nia pobreza
ho Maromak nia kbiit.
Realizasaun ba troka
kmanek ida-ne’e halo iha enkontru entre ser-
bisu no festa, entre dimensaun “produsaun”
mane no feto nian no dimensaun “gratuita”
sira-nia moris nian. Ne’e mak modu atu horik
iha serbisu iha familia laran ne’ebé iha estilu
ida: tempu produtivu ema nian, ne’ebé habe-
lar ba loron neen no iha ilas tempu rohan-laek,
mak fatin atu ema transforma buat sira nia simu
iha oferta ksolok nian ba Maromak. Ne’e sig-
nifika katak ema nia serbisu vale liufali serbisu
komersial, halo parte prezente Maromak nian
ne’ebé halo atividade sai kontinua iha tempu.
Mane no feto iha konxiénsia katak kapa-
sidade produtiva mak Maromak nia prezente

la’6s tanba de’it nia liga ba satde no sereni-
dade familidar, maibé liuliu tanba tenke
halo buras dimensaun ema nian, komu-
faun entre ema no prezensa iha sosiedade.
Lah6o Maromak nia prezente ema labele halo
obra: ema nia obra sai umana, maklorik estilu
nian bainhira sai “karan”, katak hatene agradese
no sai gratuitu. Ida-ne’e mak sei sai hun ba es-
tilu ida vida kazal nian ne’ebé haree ba serbisu
nu’udar mahein no dilijénsia. Atividade serbisu
1da ne’ebé rai di’ak intimidade familia nian, val-
oriza feto nia serbisu no apresia mane nia kolen.
Mahein ida ne’ebé antisipa promesa ba
prezente boot liu ne’ebé haraik mai ita iha festa.

3. Festa: umaniza tempu

Modu datoluk atu horik iha mundu vida lorlo-
ron nian mak estilu oinsa ita moris festa. Ne’e
mak indikadér forte liu estilu familia nian.
Aspetu difisil liu ohin loron mak moris loron-
domingu nu’udar festa. Ema modernu inventa
tempu livre, maibé parese haluha tiha festa.
Loron-domingu sosialmente sai “tempu livre”
iha kuadru “findesemana” [weekend] nian mo-
ris nu’udar tempu dispersaun no evazaun, hodi
6 priviléjiu ba divertimentu. Presiza rekupera
sentidu festa nian, liberdade nian ne’ebé hatene
hela ho ema seluk, nakloke ba raronak no ba
prezente, ba prosimidade no komufiaun. Pre-
siza f6 ba loron-domingu dimensaun familiar,
nu’udar momentu presiozu atu f6 sentidu ba
tempu livre. La’ds tempu repouzu nian mak
halo festa, maibé festa mak hakonu tempu
livre. Relasaun ho ema seluk no ho Maro-
mak, festa iha uma no iha komunidade, sele-
brasaun eukaristika iha loron-domingu, espasu
karidade no partilla nian mak konsiderasaun
sira ne’ebé halo tempu livre la’6s momentu
mamuk ida, maibé selebra ksolok festa nian.
Defaktu, ita halo festa atu selebra moris nu’udar
prezente ida husi Maromak. Relasaun entre fes-
ta no serbisu mak ida fahe ba neen: ema uza
loron neen atu halo Maromak nia prezente sai
ninia obra rasik, maibé ema nia hahalok kon-
sentra iha loron dahuluk no ikus nian atu simu
Maromak nia prezente no ema seluk nian.
Orasaun liturjia nian temi ona iha leten konklui
nune’e: no Ita fo filafali Ita-nia an rasik.

Orasaun ne’e husu la’6s de’it satude, sereni-
dade, ksolok, maibé liuliu enkontru ho Maro-
mak rasik. Sentidu kolen loroloron nian mak
nakfilak ita-nia serbisu ba oferta agradesimen-
tu nian, ho rekofiesimentu ba tusan prezente
ne’ebé Nia haraik, vida, kaben, oan sira, saude,
serbisu, realizasaun rasik, ita-nia frakasu no
hamriik fali. Liuliu sentidu kolen lorloron nian
mak ne’e: ema la’6s de’it ema nesesidade nian,
maibé ema relasaun nian. Nune’e mak familia
presiza halo festa nu’udar sira-nia estilu, hodi la
hanoin katak sira mak sosiedade ida nesesidade
nian de’it maibé komunidade ida enkontru nian
ho ema seluk. Tha troka ho ema seluk, sai po-
sivel enkontru ho Maromak, sentru festa nian.
Ita {6 filafali Ita-nia an rasik mak orasaun aten-
barani nian ida, husu atu haree Maromak nia
oin, atu tama iha nia roman komufiaun nian.
Hasoru Maromak halo ida-idak hetan fali nia
an rasik, hetan fali oin ema nian, oin promesa
nian, oin hakmatek no ksolok nian. Nune’e
mak misa domingu nian oinseluk husi ida lo-
roloron nian: ida loroloron nian serve atu tahan
moris, ida domingu nian atu moris ksolok no
enkontru. Halo nune’e de’it mak ita hetan tem-
pu ba Maromak, espasu ba raronak no komu-
flaun, disponibilidade ba enkontru no karidade.
Iha liturjia domingu nian no ninia tutun mak
Eukaristia Maromak aprova ita no simu ita.
Liturjia “sekuestra” ita - filozofu Pieper dehan
— husi prosesu serbisu nian no ninia talin sira,
no lori ita iha reinu liberdade no domin nian.
Talin serbisu nian halo ema sai atan ba nese-
sidade sira, talin komunidade eukaristika nian
halo ita sai hanesan, liuliu sai maun-alin. Nia
hasai ita husi ligasaun util nian no tau ita iha
sirkulasaun benéfika ksolok nian: ema seluk sai
fatin enkontru no ksolok nian. Tempu no ritu
domingu nian maka — liuliu ba familia — mo-
mentu atu iha hateken foun ba relasaun familiar
sira, atu habosu an ho Paun moris nian, ener-
jia nia hun atu hatene simu malu, perdua malu,
hadomi filafali, loke fuan ba karidade no ba
misaun. Selebrasaun eukaristika bele sai buat
ne’e hotu se ita disponivel atu simu Maromak.
(+ Franco Giulio Brambilla

ko-prezidente Komité preparatoriu ba Kon-
gresu Teolojiku-Pastoral)

Vida fraterna

Ilas ida ne’ebé mai klaru beibeik iha ha’u-nia
ulun bainhira ko’alia ka temi kona-ba vida fra-
ternal mak ida dadeer loron-matan foin-sa’e
ho kalohan iha tasi leten: kalohan dala ruma
metan, dala ruma kman, iha ne’ebé, iha ninia
ninin loron marka ho nabilan , hodi hatudu nin-
ia vitoria ne’ebé halo loron ida-ne’e sai nabilan.
Loos duni, ita-nia tempu marka ho kalohan
oioin no lahanesan: aleinde funu, persegisaun,
hamlaha, moras, bele haree fragmentasaun
ezisténsia nian; predomina sentimentu soli-
daun nian; divizaun no opozisaun aumenta ba
beibeik. Individualizmu impoin nia an hodi
hafraku sentidu solidariedade nian iha rela-
saun interpesoal sira, hafraku sentidu gratui-
dade iha jestu no hilin sira. Fasil liu ba ema
atu sente mesak, sente katak apoiu afetivu la
metin, no dala barak iha relasaun familia nian.
Kreda iha ninia atensaun inan nian ba
konsagradu/a sira, tahan, haloos, korrije — li-
uvhusi majistériu seguru — relijiozu/a sira-
nia dalan ba komufaun fraterna, nu’udar
prezente husi Maromak. Ida-ne sai mos sinal
vizivel katak iha komufiaun moris no ideal
nian posivel atu mandn lojika individual-
izmu nian, iha ne’ebé ninia kritériu hilin
nian mak vantajen pesoal rasik, nune’e ha-
rii futuru ida di’ak ba mundu no ba an rasik.
Husik ita-nia an iha sentimentu admirasaun nian
hasoru posibilidade komufiaun nian, halakan
ita-nia moris iha Maromak-Trindade, sai hak-
fodak ho Espiritu nia konstrusaun vida fraterna
nian iha moris loroloron, saran an ba Maromak-
Domin ho disponibilidade totél: sira-ne’e mak
atitude sabedouria interior atu bele iha vida fra-
terna ho kualidade ne’ebé Kreda no ita-nia kon-
temporaneu sira hein husi ema konsagradu sira.

Hateke ho fuan ba Trindade

Beatu Jodo Paulo II afirma iha karta aposto-
lika Novo Millennio Ineunte (2001), iha Vida
fraterna iha komunidade (1994) no Vida Kon-
sagrada (1996) katak espiritualidade, ne’ebé
Kreda simu bolun maka’as atu moris tuir mak
ida komufiaun nian: «Presiza promove — Amu-

Papa afirma — espiritualidade ida komufiaun
nian, hodi halo nia natubun nu’udar prinsipiu
edukativu iha fatin hotu iha ne’ebé forma ema
no sarani, iha ne’ebé eduka ministru sira altar
nian, konsagradu/a sira, ajente pastoral sira,
iha ne’ebé harii familia no komunidade. Es-
piritualidade komufiaun nian signifika ulukna-
nai matan nian hateken hatuur iha mistériu
Trindade ne’ebé horik iha ita, no iha-ne’ebé
ninia roman bele haree moés iha maun-alin sira
ne’ebé iha ita-nia sorin nia oin» (NMI 43).
Bee-matan komufiaun nian suli husi Trindade
nia fuan,
bee-
matan
domin
nian
ne’ebé
nunka
maran.
Domin nia sirkularidade mak razaun hane-
san ba Maromak ninia moris, no komunika
kontinuamente ba ninia kriatura, basa Maro-
mak hakiak ema tuir nia ilas. Nune’e ema nia
natureza intimu mak kapasidade komufiaun
nian. Sarani ida-idak simu bolun au hakohak
Maromak nia projetu ba mundu, hodi manan
divizaun be sala kria iha relasaun nivel hotu.
«Husi ne’e ema hotu sei hatene katak imi
ha’u-nia eskolante, se imi hadomi malu» (Jo
13,35): Jezls nia liafuan halo ita komprende
katak relasaun komufaun nian loos duni mani-
festasaun domin ne’ebé, suli husi Aman nia
fuan, hakonu ita ho liuhusi Espiritu ne’ebé
Jezis rasik maka f6 mai ita. Hodi halo re-
alidade ne’e vizivel de’it maka Kreda, Ma-
romak nia familia, sai sinal uniaun kle’an ho
Maromak no bele hatudu nu’udar horik-fatin
nune’e esperiénsia ne’e bele f6 moris ba hotu.
Nai Jezus Kristu, hodi bolu ema balun atu
moris iha partilla, forma komunidade ida
ne’ebé halo vizivel «kapasidade kumufiaun
soin sira nian, domin fraternu nian, projetu
moris no atividade nian, be mai husi hakohak
konvite atu tuir Nia besik liutan» (VFC 10).
Oinsa la husik an atu ksolok interior sur-
prende, ne’ebé mai husi gratuidade don ko-
mufiaun nian? Tha kriatura nia liman posi-
bilidade ezisténsia ne’ebé bazeia ba relasaun

—

komufiaun nian, ne’ebé bele dehan ejijénsia
ontoldjika ida [ema nu’udar ema]. Nesesidade
ida-ne’e kria iha ema nia intimu nostaljia ida
ba domin, ne’ebé bele halakon de’it bainhira
fuan nia matan hatuur iha Trindade nia fuan.

Komuriaun fraterna «espasu teologaly

Konxiente katak komufiaun mak prezente ida,
ita labele iha pretensaun atu komprende komu-
nidade relijioza hodi hanoin de’it ba nia nu’udar
produtu husi esforsu umanu mesak. Vida konsa-
grada nia orijen mak gratuidade mesak: Kristu
hakarak ita iha relasaun ho nia, tanba ne’e nia f6
nia moris, tanba ne’e Nia kontinua la’o iha ita-
nia moris loroloron nian, tanba ne’e nia haree
no bolu ema ruma. Se ema ida nia fuan no nia
vida loke an ho surpreza ba hilin ida-ne’e, gra-
tidaun sei buras. No kakahur surpreza no grati-
daun ida-ne’e ne’ebé lori ita ba ema seluk, ba
bin-alin no maun-alin be fahe ho ita fiar iha Nai
ida de’it, bolun atu horik ho Nia iha familia reli-
jioza hanesan. Entaun komufiaun halo husi ema
sira be pretense mai ha’u, iha ne’ebé ha’u ha-
ree ninia pozitivu no valoriza nu’udar prezente
mai ha’u. Nune’e, laiha espasu ba tentasaun
no egoizmu, ba kompetisaun, ba laran-moras.
Komufiaun fraterna define tiha nu’udar «es-
pasu teologal iha-ne’ebé bele koko Nai mo-
ris-hi’as nia prezensa mistika (kf Mt 18,20).
Ida-ne’e akontese grasas ba domin resiproku
entre sira ne’ebé hola-parte komunidade, do-
min ida haboot husi Liafuan no Eukaristia,
purifika ho Sakramentu Rekonsiliasaun nian,
tahan ho hamulak unidade nian, don espesial
Espiritu nian ba sira ne’ebé tau an iha raro-
nak obediénsia nian ba Evanjellu» (VC 42).
Komufiaun fraterna mak reflesu husi ita-nia
modu sai no saran an nian ba Maromak no
modu ida mesak atu labele redus ita-nia ir-
man ka irmaun ba objetu soin nian. Liuhusi
Maromak nia fuan de’it mak bele hakohak
krus diversidade ema seluk nian no «konfesa
kona-ba kbiit rekonsiliasaun grasa nian, ne’ebé
hamonu mekanizmu harahun nian iha ema nia
fuan sira no iha relasaun sosial sira» (VC 41b).
Ne’e mak utopia (mehi) de’it? Sertamente
lae, basa umanidade rekonsiliada mak sinal
rekofieesimentu nian ne’ebé Jezhs husik ba nia

emar sira: redensaun realiza iha loron baibain!
Labele akontese atu ema sira ho background la-
hanesan bele moris hamutuk ho modu estavel,
se ida-idak la halakan nafatin nia moris husi Ma-
romak nia domin be hadomi nia uluk liu, ne’ebé
simu, ne’ebé perdoa, ne’ebé kria ema konsagra-
du nia fuan no halo nia iha kbiit atu hadomi ho
modu inkondisionadu, livre husi julgamentu.

Atu harii fraternidade

Ho tempu nia evolusaun, iha vida konsagrada
nia laran komunidade buka adapta nia modu
moris nian (modus vivendi) ba mudansa sira
kondisaun sosial nian, maski mantein firme nin-
ia prinsipiu baze ruma: fraternidade, ne’ebé sub-
lifia relasaun interpesoal iha komunidade, katak
«helaiha uma hanesan, [...] fidelidade ba norma
hanesan, partisipasaun ba hahalok komun sira,
kolaborasaun iha servisu komun sira» (VFC 3).
La’6s simples nein evidente buat hotu afirma
iha leten, tanba ritmu frenétiku ne’ebé vida im-
poin, lori atu la f6 atensaun ba buat ne’ebé la’6s
de’it bele prezerva, maibé liuliu haboot vida
fraterna. «Husi komufiaun nia hun mai knar
konstrusaun fraternidade nian, katak sai maun-
alin ka bin-alin iha komunidade ida iha-ne’ebé
simu bolun atu moris hamutuk» (VFC 11).
Tha meiu ruma atu realiza ida-ne’e, ne’ebé
indispensavel. «tkomunidade relijioza
enke matan-moris no fé tempu nesesariu
atu tau matan ba ninia vida ni akuali-
dade» (VFC 13). Ne’e maka kaka’it ida
orasaun komunitaria no orasaun pesoal nian!
«Atu moris nu’udar maun-alin no bin-alin pre-
siza dalan ida libertasaun interior nian» (VFC
21). Se ita lakohi atu ema tuan mak manan,
presiza kofiese no uza apoiu siénsia umana
nian atu iha kofiesimentu di’ak liutan kona-ba
an rasik, hodi la haluha katak iha dalan axé-
tiku ida atu lori ba oin no iha-ne’ebé labele
husik. Konxiente katak iha komunidade di’ak
liu moés labele evita konflitu (kf VFC 26), in-
dispensavel mods atu kuda virtude umana sira,
ne’ebé halo furak no haksolok vida frater-
nidade hotu, hanesan «edukasaun, laran-di’ak,
sinseridade, kontrola an, delikadeza, sensu
umor nian no espiritu partilla nian» (VFC 27).
Elementu importante seluk mak komuni-

kasaun, katak partilla esperiénsia nian. Falta
ida-ne’e «halo maun-alin sai ema leet no re-
lasaun andénimu, aleinde kria situasaun izola-
mentu no solidaun loos no tebes nian» (VFC
32). Presiza aten-barani atu hamonu defeza
rasik no hakbesik ba irman no irmaun sira ho
konfiansa no lialoos, hodi halakon juizu no
prejuizu sira. Halo nune’e mak sei harii resipro-
sidade ida iha-ne’ebé ema ida la’ds ema leet.
Komunidade la’ds fin ba an rasik maibé ba ema.
«Relijiozu/a sira-nia realizasaun sai atual liu
husi sira-nia komunidade ...» (VFC 25). «Da-
lan atu to’o ba maturidade umana, presupostu
ba vida ida ne’ebé naksira evanjellu, maka
prosesu ida ne’ebé la kofiese limite, tanba en-
volve hariku an kontinuu la’6s de’it ho valor
espiritual, maibé moés ida psikolojiku, kultural
no sosial» (VFC 35). Buras umanamente no es-
piritualmente bele akontese de’it se ema sente
horik iha nia fatin loos, se hadomi nia vokasaun
rasik no se prontu atu sakrifika an rasik ba ne’e.
Iha fraternidade ida nia laran mak Aa ‘u egosén-
triku bele loke an ba ita, ne’ebé husi objetivu in-
dividualista ida konverje ba projetu komun ida.
Autoridade mak garante uniaun objetivu/
propézitu |§ -
sira-nian,
anima
vida es- |
piritual no
misaun,

hametin

komu -

naun fra-

terna  (kf ™
VC 43b). La’és ezersisiu podér nian ne’ebé
bele lori atu domina ema sira, maibé ezersisiu
maternidade no paternidade ida tuir Maromak
nia fuan, ne’ebé halo atu komunidade ida iha
laran-metin ba malu no laran-metin ba Nia
ne’ebé Ida no tempu hanesan Resiprosidade.
Ida-ne’e mak ita-nia liman-rohan, ida-ne’e
mak bolun vida konsagrada simu atu moris
ohin loron, atu bele sai profesia abanbainrua
nian... «No esperansa hafutar an ho fafurak!».

(Lina Rossi mpda husi Revista "Consacrazione
e Servizio", Abril 2012)

Pobreza vida kohsagrada

(saleziana) nian

otu pobreza nian implika buka oinsa iha re-

lasaun ho natureza no sasan sira ho modu
evanjéliku, hodi rekofiese katak kriasaun la pre-
tense ba ita, katak Nai mak Na’in no Ida-ne’ebé
haraik di’ak hotu no buka hakbesik ba kriasaun
hotu ho respeitu, admirasaun no gratidaun.
Hafoin moris pobreza la’os faktu ida pesoal
de’it, maibé komunitariu no global, se ita
konsege moris pobreza nune’e, ita bele ga-
rante distribuisaun no partilla soin nian, no
asegura moris dignu ba kiak sira no prezerva
rekursu sira rai nian ba jerasaun abanbainrua.
Pobreza seluk karakteristika ohin loron nian
mak ida kona-ba konsumu no lakon tempu,
tempu ne’ebé la pretense ba ita. Dala barak ita
sente kiak iha tempu maibe nia bele multip-
lika se ita uza atu kuda relasaun sira bazeia ba
lialoos; se ita pratika ho fuan nakloke no gra-
tuitu ospitalidade; se ita hatene rona no simu
foin-sa’e sira. Nune’e de’it mak ita bele hak-
solok ho uza di’ak tempu hodi hala’o karidade.

apasidade no ksolok atu dehan

“to’o ona” bele troka konseitu
progresu nian ne’ebé ohin loron iha:
progresu bazeia ba akumula soin,
% bazeia ba promosaun kualidade nian
: 1o kultura boot. Forma an ba estilu
esensial nian, ne’ebé kontrariu ho
konsumizmu (konsuma mods buat
naresin) mak hahusuk fundamental
ne’ebé tempu ohin loron nian halo ba
ema konsagradu sira. Ema hateke mai
ita, interpela ita no hein atu ita hala’o ita-nia
tempu nu’udar Maromak nia tempu ba maun-
alin sira, atu realiza hic et nunc ninia projetu ba
istoria, hodi harii mundu ida justisa nian, dame
nian, ksolok nian (Konst.25). Forma an iha es-
tilu pobreza evanjélika signifika mos eduka an
atu moris momentu serbisu nian. Serbisu mak
Maromak nia prezente ne’ebé tau ita iha rela-
saun ho ema seluk, liuliu sira ne’ebé kiak liu,
sinal loos partilla no solidariedade moris nian
no ho nesesidade sira ita-nia maun-alin sira
iha sira-nia dalan loroloron nian (Konst.24).
Ikuikus ne’e ambitu administrasaun kongre-

Tatoli - Lidun Fmoris konsagrada

Maiu-Jun 33



Tatoli - Lidun moris konsagrada

Maiu-Jun 34

gasaun FMA nivel Institutu nian solisita mos
ita atu ita-nia serbisu sai mos meiu ba mo-
ris sustentdvel. Ida-ne’e vokasaun umana atu
tau matan ba vida nia kontinuidade. Ita buka
eduka an atu la kesi an moés ho serbisu, serbisu
naran de’it maski ida be husu mos espesializa-
saun partikular ka pratika ona ba tempu kle’ur.
Hilin moris pobreza nian, la’6s hilin hakribi
an nian ne’ebé halo neon-kraik no fuan
todan, maibé hilin ida moris nian, liberdade
nian, ne’ebé halo ita sai, hanesan Jezus, na’in
ba ita-nia pobreza rasik, ema ho liman kuak
(atu halo suli sai) no fuan nakloke, nune’e la
hatene renunsia konviviu ida ho belun sira (ita
hanoin ba Kand), momentu relax ida ho belun
sira (ita hanoin ba Betania), no husik atu ema
hadomi no profuma/hamorin ita (hanoin ba feto
sala-nain ne’ebé fakar mina-morin ba Jezls).
Ita-nia pobreza mos profétika. Iha ita-nia tempu
ita bele haree kuak naruk ne’ebé fahe ema riku
sira husi ema kiak sira..derepente ema balun sai
riku lalais no ema seluk kontinua eh sai mukit
ba beibeik. Sosiedade ohin nian ita haree kon-
sumizmu, edonizmu, no falta responsabilidade
mak domina. Valor sira ne’ebé ohin buka liu
mak prazér pesodl, kompetisaun, efisiénsia
no susesu biar susar karik ba, ho modu hotu
buka buat hirak ne’e. Hasoru sendriu sira-
ne’e, ita-nia pobreza pesodl no komunitaria
sai sindl no mensajen kona-ba ldjika dife-
rente, 19jika ida solidariedade evanjélika nian.
obreza mak kondisaun ne’ebé labele falta

ba ita-nia kredibilidade: hasoru atitude no
valér sira ne’ebé domina mentalidade mundu
ohin loron nian, moris tuir pobreza ho modu
radikal sai testemuflu kontrakultura bazeia ba
valér gratuidade nian ne’ebé Don Bosco hahi
maka’as. Ho gratuidade ida-ne’e ita haklaken
Maromak nia prezente gratuitu ne’ebé la mohu,
hodi saran nia Oan ba ita, iha ninia hewai an iha
Enkarnasaun no iha Krtis. Ho ita-nia pobreza
ita hatudu nu’udar ema no nu’udar grupu, ita
maka familia ida ne’ebé moris husi Maromak
no ba Maromak, envezde tau ita-nia laran-me-
tin ba sasdn materidl basd Na’i nia domin nia
kbiit serbisu liuhusi ita-nia moris kiak no ki’ik.
Kﬁldimun dahuluk atu halo-parte iha Maro-
ak nia Reinu, mak sai kiak iha espiritu,

katak simu Reinu nu’udar prezente ida no tau

an iha nia oin lahé pretensaun no seguransa.
Ema kiak, iha sentidu bibliku, mak ida-ne’ebé
la konta ho nia forsa rasik maibé iha Maromak
nia laran-sadia no laran-di’ak. Nune’e, po-
breza ne’ebé Jezlis propoin mak liberdade in-
terior hasoru rikusoin sira mundu nian. Maski
ita la soi buat ida, maibé ita-nia fuan kesi ba
sasan material sira no husik sira hanehan ita,
ita labele dehan katak ita kiak iha espiritu
hanesan Jezus haklaken iha ninia Rahun-di’ak
sira. Kiak iha espiritu mak ema ne’ebé iha
sentidu kona-ba ninia limitasaun sira no, iha
ninia difikuldade sira nia hatene husu Maro-
mak nia tulun. Sai ema kiak no livre interior-
mente mak kondisaun dahuluk atu haksolok.

ta labele dehan katak ita livre ona, bainhira

hakotu lia atu moris tuir ho radikalidade vida
relijioza: ita hatene, liuhusi esperiénsia lorolo-
ron nian katak, ita sei iha vinkulasaun/kakesik
barak, dala ruma hatudu an nu’udar buat di’ak
no dala ruma invizivel, maibé maski nune’e la
dehan katak la kondisiona, la trava no la hanetik
ita-nia dalan livre, lais, riku ho domin ba Maro-
mak no ba ema seluk. Rikusoin sira mak hato-
dan ita. Se atleta ida hakarak manan halai-taru,
nia la hatodan an ho naha maibé hasai husi nia
an buat hotu ne’ebé bele hapara ninia halai-ta-
ru: “Ha’u halai iha dalan ita-nia ukun-fuan nian,
basa ita haboot ha’u-nia fuan” (Salmu 118,32).

insa loos duni istoria Hassidim nian:
- Hateke husi janela, mestre dehan. —O ha-
ree sa loos?
- Ha’u haree feto ida ho labarik ida, karrosa ida
ne’ebé kuda rua dada no agrikultor ida ne’ebé
ba merkadu.
- Di’ak. No agora 6 hateke iha lalenok. O haree
sa loos?
- O hakarak ha’u haree s loos, Rabbi? Natural-
mente ha’u haree mak ha’u-nia an rasik.
- Agora 6 hanoin ba: janela halo ho vidru no
lalenok mos halo ho vidru. Natén de’it kamada
mihis ida osan-mutin nian iha vidru atu halo
ema haree de’it mak nia an rasik”. (M. Buber)

'O amor nao desiste perante o
possivel, nio desarma perant
a dificuldade."

|
Vida relijioza iha tempu Krize
hian: Risku ida ho
oportunidade ida

Presiza hatene hasai aspetu pozitivu krize nian,
iha espesifiku ne’ebé vida relijioza hasoru,
nu’udar risku no oportunidade atu buras iha
kapasidade atu konforma an ba Kristu nune’e
sai sakramentu vizivel enkontru nian ho Kristu.
Iha tinan ikuikus ne’e liafuan krize tama hodi
sai parte ita-nia vokabuldriu nian ba beibeik:
ita atraversa krize oioin hanesan krize politika,
familia, ekonomika, fiar nian... Kristianizmu la
imune (kebal) husi krize nune’e moés vida reli-
jioza, ne’ebé simu bolun atu sai memoria no
rekordasaun Evanjellu nian iha Kreda no iha
istoria.

Ne’e mak pontupepartida reflesaun nian ne’ebé
P. Lécrivain, profesor teolojia vida relijioza
nian iha, hanesan nia dezenvolve iha ninia liv-
ru: La vita religiosa in tempo di crisi: un rischio
e un’opportunita (EDB).

Tha uzu komun termu nian, liafuan krize soi
signifikadu negativu, f6 hanoin kona-ba da-
lan kloot ida la haree nia rohan maka ne’ebé,
la hatene oinsa sai husi nia; maibé iha ninia
signifikadu orijindl separasaun nian, distinsaun
nian no dixernimentu nian lori ho nia elementu
pozitivu avaliasaun no reflesaun nian nu’udar
kondisaun atu halo di’ak liutan no posibilidade
dezenvolvimentu ba situasaun atudl. Krize
marka etapa sira istéria kristianizmu nian, sai
ba nia bolun sinifikativu ida no konvite atu su-
pera, 1a’6s momentu atual , maibé an rasik, atu
bele hetan filafali “ninia intuisaun fundadora
boboot” iha ne’ebé vida relijioza iha knaar atu
halo memoria. Krize ne’ebé kona-ba no en-
volve kristianizmu no vida relijioza, pretense
ho modu luan liu ba kondisaun umana, basa
«liga ba ezisténsia nia aspetu istoriku i, nune’e
labele haketak husi hahusuk horisehik, ohin no
aban niany.

Hatene foti aspetu pozitivu
Proposta ne’ebé autor trasa mak posibilidade

atu haree aspetu pozitivu krize nian, iha modu
partikulér krize ne’ebé vida relijioza enfrenta,

nu’udar risku no oportunidade atu buras iha
kapasidade atu konforma an ho Kristu no sai,
nune’e, ‘“sakramentu vizivel enkontru nian
ho Maromak™. Vida relijioza nia fundamentu,
nune’e mos vida sarani nian, mak enkontru ida
ne’ebé hamoris movimentu ida, la’o tuir dalan
ida no, iha kazu hotu, eventu ida-ne’e ne’ebé
nakonu ho Maromak nia esperiénsia mak es-
periénsia nakfera nian entre kontinuidade no
abertura ba indefinidu. Sarani sira no relijiozu
sira simu bolun atu hakat ba oin husi inisiu ida
ba inisiu seluk, husi krize ida ba krize seluk,
atu halo sira nia moris rasik narrasaun kona-ba
Maromak ne’ebé liu daudaun.

Vida relijoza, haree hanesan ne’e, hola forma,
liufali dalan espesidl f6 ba ema sira ho priv-
iléjiu, sai nu’udar prezente ne’ebé f6 ba Kreda
atu hanoin filafali ho haraik an katak urjente
liu atu moris inisiu foun sira, hodi hamosu lia-
husun liufali {6 lia-hatan.

Identidade vida relijioza nian bele deskobre
fali iha obediénsia radikdl ba Maromak nia
liafuan, posivel de’it iha-ne’ebé ema horik ba
ho nia an tomak; eh bainhira Maromak nia lia-
fuan hala’o funsaun unifikadora ba relijiozu/a
ida nia vida ne’ebé fragmentadu/runguranga,
Liafuan ne’ebé husu atu rona nia no moris
tuir, la’6s nu’udar norma husi li’ur , maibé iha
profundiade nia fuan laran. Ida-ne’e sai modu
ida atu moris no ba oin, liuhusi resposta ida
ba Evanjellu, iha estilu ida moris nian, ne’ebé
nevolve totalidade ezisténsia tomak.

Totalidade saran an rasik nian mak pontude-
partida atu ezerse liberdade, ne’ebé konkretiza
iha disponibilidade ida atu tuir Nai, la’6s di’ak
liu fali sira seluk — hanesan uluk ema hanoin
nune’e -, maibé ho modu foun ne’ebé uluk nun-
ka halo to’o tempu agora.

Saran an tomak no disponibilidade boot liutdn
f6 orijen ba projetu moris vida relijioza nian
ne’ebé estrutura ho polu rua, komufiaun no
misaun. Fatin rua ne’e hotu mak fatin atu sasin
fiar.

Espiritu mak ida-ne’ebé garante posibilidade
vinkulasaun nian entre maun-alin sira no kon-
temporaneu sira ne’ebé Maromak entrega ba
relijiozu/a sira. Nia mak halibur buat ne’ebé
lahanesan no namkari no loke buat ne’ebé taka
hela. Relijiozu/a sira simu bolun atu moris lo-

roloron movimentu ida-ne’e, movimentu libur
hamutuk nian, dispersaun nian no nakloke nian
iha fidelidade ba Espiritu. Vida relijioza nia fu-
turu depende ba relijiozu/a sira nia kapasidade
atu komunika Nia ne’ebé halo moris nune’e.

Sindl ida Maromak nia Reinu nian

Buat ne’e hotu hariku estilu ida moris nian
ne’ebé kontinua haa’as an atu buka modalidade
foun atu horik hamutuk, ne’ebé husu husi sorin
ida aseitasaun kona-ba sai ida/uniku iha maluk
sira-nia leet, husi sorin seluk, moris iha relasaun
hasoru sira seluk, ho sira seluk no ba sira seluk.
Halu nune’e, prezensa sai sinal konkretu Reinu
Maromak nian, kapasidade atu sai ema ne’ebé
besik ba sira ne’ebé iha moris, kultura, relijiaun
lahanesan. Prezensa iha istéria no iha tempu
ohin nian husu ba relijiozu aprendijazen gradual
atu moris iha inkompeténsia, hodi hein loron
ne’ebé bele kofiese plenitude maibé oras ne’e
tenke ba oin iha sosiedade ida fasil atu muda/
mutavel no rahun/fragmentadu, hodi monu ba
risku atu moris ba ema seluk no husik atu tama
kle’an iha Maromak ninia plenitude. Luku iha
tempu prezente istoria nian konsente ba indi-
viduu no ba Institutu ne’ebé nia hola-parte atu
komprende husi besik, krize ne’ebe “f6 ritmu
ba tempu nia estrutura atu bele haklaken Maro-
mak ohin loron”. Movimentu ne’ebé akompafia
luku ida-ne’e mak konversaun kontinua ba fra-
jilidade pesoal, ba fraternidade no ba mundu,
hodi estababelese an iha estadu koninuu in-
serteza nian ho disponibilidade nian ba futuru.
Ne’e duni, sai relijiozu la signifika hakohak es-
tadu ida moris nian ne’ebé institusionaliza tiha
ona, maibé hatan ba bolun espesifiku ida atu hili
modu ida moris evanjellu nian tuir maneira, es-
tilu fundadoér ida nian.

Iha esperiénsia sarani nian, relasaun fiar-nain
nian ho Maromak refere ho modu istoriku no
sosial ba Kristu, lihusi mediasaun narrasaun
evanjélika; hodi lee evanjellu iha Kreda fiar-
nain hasoru Kristu, moris iha Kreda nia kon-
tinua evanjellu ninia eskritura iha mundu.
Ida-ne’e vale mos ba institutu relijiozu sira, in-
stitutu idaidak halo ninia istoria, simu konvite
atu hakerek nia loron ba loron no inperpreta nia
kontinuamente.

Hahalok lee filafali ida-ne’e, ne’ebé envolve
testu fundadoér ida, husu leitdr ida nia prezensa,
ida-ne’ebé, iha roman istoria no akontesimentu
sira itha mundu, interpreta nia no halo nia sai
atudl no signifikativu. Ida-ne’e signifika loos
duni tama iha tensaun entre estabilidade sen-
tidu nian no determinasaun progresiva ninia
signifikadu nian, katak hahalok fundadora ida
mesakne’ebé akontese iha tempu no iha espasu
oras-ne’e kesi an no husik atu tempu no istéria
forma nia la’6s de’it husi ida ne’ebé uluk moris
tuir nia no hakerek maibé moés husi ida ne’ebé
ohin loron lee nia.

Esperiénsia sarani konstitui ba fiar-nain sira
hanesan oan sira auzénsia nian, rate mamuk o
espasu ba narrasaun, ba leitura foun kona-ba
akontesimentu ne’e atu bele rekofiese Jezls nia
identidade haht husi Galileia; hodi kontinua
buka iha prezente ninia identidade ita mos buka
ita-nian rasik.

Nune’e narrasaun sai posivel entre espasu ida
esperiénsia nian no orizonte ida hein nian, entre
memoria pasadu ida nian ne’ebé iha kbiit atu
mandn signifikadu foun no kapasidade imajina-
saun nian ne’ebé loke an ba novidade, hamosu
hakaran ida ne’ebé modifika iha ezisténsia nia
lala’ok

Agregasaun/hola-parte ba komunidade relijioza
ida ba to’o ninia maturasaun bainhira identi-
dade narrativa institutu nian sai xave ba iden-
tidade pesoal relijiozu/a sira ne’ebé pretense
ba nia. Ida-ne’e hatudu kapasidade atu atribui
ba akontesimentu sira pasadu nian importansia
desiziva atu interpreta tempu prezente, hodi
antisipa futuru liuhusi esperiénsia ne’ebé fahe
ba malu hodi esprime identidade rasik iha nar-
rasaun komun ida.

Hodi halo ita-nian rasik narrasaun fundadora
komunidade ida nian, sujeitu hetan konvite atu
komprende filafali an rasik ho modu oinseluk:
konvite maka tama iha narrasaun sira-ne’e nia
laran 1a’6s atu imita sira, maibé atu interpreta
sira no barani atualiza sira ho modu pesoal iha
Nai nia naran no hodi Espiritu nia naroman.
Iha institutu relijiozu ida nia orijen iha mane
ida, feto ida, grupu ida mane no feto sira nian
ne’ebé buka atu f6 filafali signifikadu ba Kristu
hic et nunc, iha sira-nia tempu, ho hakaran no
vontade ida ne’ebé gia sira, maibé konxiente

katak maski ida-ne’e sira-nia hakaran no von-
tade maibé Maromak mak f6 ba sira hakaran no
vontade ne’e.

Ita-nia tempu, karakteriza ho memoria namkari
no partikulizmu sira, krize la’6s fiar nian maibé
ida fiar hamutuk nian; sujeitu relijiozu simu
bolun atu {6 sentidu ba ninia papél barabarak,
esperénsia, projetu sira atu labele sai namkari.
Forma hotu tranzmisaun nian ohin loron, labele
konsidera nu’udar reprodusaun idéntika buat
uluk nian, maibé presiza tau atensaun ba modu
oinsa forma identidade, haht husi sujeitu fiar-
nain nia esperiénsia, ho liafuan seluk o6 priv-
iléjiu ba autentisidade konformasaun nian.
Ida-ne’e mak inversaun ida husi lala’ok klasi-
ku prosedimentu nian: dimensaun fiar nian la
sai validu tanba limanrohan ne’ebé simu ka au-
toridade institusional, maibé hetan ninia
lejitimasaun iha
koerénsia
sasin  pe-
soal, ne’ebé
hetan apoiu
husi rede ida
entre maluk
hanesan, no
moés favorese
husi  dimen-
saun ida sen-
sivel ba esper- iénsia relijioza.

Reasaun ba fragmentasaun identidade nian no
mos ida fiar rasik nian lori ba babukak unidade
nian ne’ebé soi nu’udar objetivu invensaun
perkursu dixernimentu no resiprosidade nian
iha-ne’ebé fiar sai nu’udar esperiénsia teste-
mufiu auténtiku, ne’ebé buka atu hamoris es-
petativa sira ho sentidu iha mane no feto sira
ne’ebé fiar tha Maromak nia liberdade. Nune’e
agregasaun institusional sai perfil pontu to’o
nian, la’6s pontudepartida nian, prosesu ida
raronak nian ba sira ne’ebé hatudu kapasidade
atu haktuir sira-nia fiar.

Sai mane no feto futuru nian

Relijiozu sira simu bolun atu sai mane no feto
futuru nian, ne’ebé inventa, deskobre, buka,
hetan no buka nafatin atu tama iha prosesu
neineik revelasaun nian; inventor sira futuru

nian la’ds sira ne’ebé repete pasadu, maibé sira
ne’ebé haktuir ho modu foun sentidu kona-ba
buat ne’ebé akontese ona.
Entaun, simu sujeitu foun iha institutu ida la’0s,
kestaun tranzmisaun limanrohan nian maibé
hamutuk loke testamentu ida, ne’e signifika
tama iha dindmika fundadora ida, dinamika
ne’ebé envolve buat rua hotu tanba konsiste iha
simu atu moris enkontru entre esperiénsia rua
Maromak nian: ida ne’ebé Institutu halo, iha fi-
delidade kriativa/invensaun foun no ida, ne’ebé
foun loos husi ema ne’ebé mai tuku odamatan
institutu nian.
Institutu nia futuru liga ho kapasidade atu haho-
ris erdeiru foun, makbukak no inventér sira, iha
komunidade ne’ebé oferese an nu’udar fatin atu
hatudu identidade ida.
Tha moris komun relijiozu sira
haka’as an atu konfia ema seluk,
hodi simu modu singular ida atu
la’o hasoru Maromak, komuni-
. dade hatudu an nu’udar fatin fra-
jilidade no prova fiar nian, moris
hamutuk sai esperiénsia kontinua
atu sai husi an rasik, itinerariu no
ézodu nian.

Knaar komunidade nian mak
narra/konta hamutuk ninia an ra-
sik, maibé ho modu lahanesan, Maromak nia
tau-matan, hatene define filafali ninia iden-
tidade fundadora rasik no komunika sira. Lin-
guajen sai espresaun kona-ba buat ne’ebé ita
moris, dala barak krize ida linguajen nian maka
sinal krize ida esperiénsia orijinal no orijinariu
nian. Ikusmai, relijiozu sira nia papél realiza
iha tempu kontemporaneu. Kontemponraneu
ema barak nian ne’ebé ba sira Maromak mak
inisiu ne’ebé labele muda no tenke hateke ba
atu hetan garantia ba futuru, maibé moés kon-
temporaneu ba sira barak ne’ebé Maromak mak
futuru, ne’ebé asume iha realidade nia laran
risku sira Nina promesa nian no iha istoria ida
frajilidade nian ne’ebé bele haktuir eh konta
de’it.

(Francesca Balocco, iha Testimoni n.8 -2012)

I
FIDELIDADE VOKASIONAL

Fidelidale voka-
sional mak dalan
ida naruk no ita-nia
moris lorloron mak
sai kampu prova
nian. Ohin loron
difisil tebes moris iha fidelidade maibé hane-
san autor barak dehan krize la lori de’it risku
maibé moés oportunidade atu buras iha kapa-
sidade atu konforma an ba Kristu nune’e sai
sakramentu vizivel enkontru nian ho Kristu.
Tuir mai iha intervista ida halo ho P.Francesco
Cereda, Konselleiru Jeral ba formasaun kon-
gregasaun saleziana nian, ne’ebé kolega ida
iha Italia hatutan mai Tatoli.

Tha ligasaun ida entre frajilidade vokasional
no fidelidade vokasional?

Frajilidade no fidelidade mak sorin rua doit
ida nian. Tha sorin ida hodi manan fraji-
lidade bele reforsa opsaun/hilin vokasional,
hakle’an sentidu no motivasaun vokasaun
nian. Husi sorin seluk fidelidade ezije mat-
urasaun vokasional ne’ebé f6 hanoin nafatin
kona-ba Maromak nia intervensaun iha istoria
pesodl rasik no f6 apoiu ba kompromisu/em-
pefiu loroloron nian iha resposta laran-luak
no kriativa nian ba Maromak nia bolun.

Oinsd esperiénsia sira tinan ikukus nian
tulun provinsia sira atu komprende di’ak
liutan frajilidade no nune’e haka’as an atu
manan sira?

Frajilidade vokasional mak kestaun ida
atual liu no nakloke ne’ebé husu nafatin atu
kontinua monitoriza no enfrenta. Ohin lo-
ron ho tulun sira ita iha konxiénsia no kom-
prensaun kle’an liutan kona-ba sa mak fra-
jilidade ninia signifikadu; buat ne’e tulun
ita atu enfrenta di’ak liutdn ninia dezafiu
sira no identifika solusaun apropriadu atu

supera nia. Frajilidade aprezenta an ho oin
tolu lahanesan no komplementar no husu
resposta espesifika.

Sa de’it frajilidade nia oin tolu ne’e?

Uluknanai frajilidade psikolojika. Foin-
sa’e sira ohin loron nian baibain nakloke,
disponivel no laran-luak; sira iha aten-
saun liu ba aspetu relasional no menus liu
ba aspetu institusional; sira buka relasaun
sinsera no auténtika. Tempu hanesan sira
hatudu identidade laran rua-rua nian; dala
ruma apresenta vizaun autoreferensial no
narsisista moris nian; sira iha sensu boot
kona-ba liberdade individual; iha tendén-
sia atu atua tuir emosaun rasik; sira iha
atrasaun ba ideal boboot, maibé f6 priv-
il¢jiu atu satisfas sira-nia nesesidade rasik,
liuliu afetivu; sira tauk atu iha kompromisu
ho prazu/tempu naruk.

Eziste moés frajilidade vokasiondl ne’ebé
bele observa hahu kedas iha inisiu dalan
formasaun nian, ne’ebé dala barak hahu
hodi nunka halo opsaun’hilin vokasional
loloos ida; dala barak dixernimentu nak-
loke hela ho tempu naruk ba hilin ida-idak
no la hahu nein prosesu ida identifikasaun
no maturasaun vokasional nian. Dala barak
la f6 atensaun ba motivasaun konxiente
no inkonxiente sira, la kofiese no la ap-
lika kritériu sira dixernimentu vokasional
nian, atensaun ba formasaun umana no ba
vida fiar nian kuran liu. Presiza komprende
katak vokasaun konsagrada saleziana maka
Maromak nia bolun ida, la’6s ema ida nia
hilin rasik

Ikus nian bele haree mos frajilidade forma-
saun nian bainhira itinerériu formativu sira
fraku, ekipe formador/a sira la iha konsis-
ténsia no kuran preparasaun, metodolojia
formasaun nian la adekuadu. Dala barak
prosesu formativu redus liuliu ba aspetu in-
telektual de’it hodi la f6 atensaun ba servisu

iha formandu/a nia profundidade; iha kazu
ida-ne’e ema la asume responsabilidade
ba ninia formasaun rasik, ladun disponivel
ba akompafiamentu pesodl loos, liuliu ida
espiritual, iha tendénsia atu moris prosesu
formativu nu’udar konformasaun ba ambi-
ente no la’6s nu’udar konfigurasaun ba Nai
Jezus.

Bainhira iha frajilidade formativa, labele
manan nein frajilidade psikoléjika nein ida
vokasional.

Tansa mak sente nesesidade atu oferese re-
flesaun no orientasaun kona-ba fidelidade?

Uluknanai, atu moris nakonu no iha ksolok
vokasaun ba vida konsagrada saleziana,
Maromak nia prezente ba salvasaun no
ksolok rasik, maibé liuliu Maromak nia
prezente ba foin-sa’e sira no Kreda. Daruak,
tanba ohin loron iha estadu naran de’it vida
nian, la’6s fasil atu moris fidelidade tanba
mudansa so6siu-kulturdl sira no frakeza iha
vida fiar nian no iha proposta vida konsa-
grada nian. Presiza reforsa konviksaun sira
katak ho Maromak nia grasa bele sai fi¢l
ohin loron moés, ho ksolok. Nu’udar baze
ba fidelidade nian presiza iha teolojia firme
vokasaun nian, atu bele tulun moris espe-
riénsia ida espiritual no apostélika ne’ebé
metin.

Ligasaun ida-ne’ebé iha entre dixiplina
relijioza no fidelidade vokasional?

Ita hotu iha esperiénsia loroloron nian koko
katak bele konserva no moris fidelidade ho
de’it luta konstante kontra frakeza rasik no
ho haka’as kontinuu, i dala ruma ho hahalok
eroiku, hasoru tentasaun no frakasu sira. Fi-
delidade husu luta espiritual no ida-ne’e mak
dixiplina relijioza, ka axeze konstante atu
bele sai Jezus nia eskolante auténtiku.

P. Francesco Cereda SDB (Konselleiru jeral
ba formasaun)

“SAl JEZUS NIA AMIGU
no SAI PAUN DI’AK

BA MALUK SIRA”

Kampu [nfdnsia Misiondria

Programa Infinsia Misiondria ne’ebé
hala’o iha loron 30 Abril to’o loron 1 Maiu
2012, oferese oportunidade ba labarik In-
fansia Misionaria nian atu halo esperiénsia
orasaun no reflesaun nian. Atividade ne’e
hala’o iha ita nia eskola Maria Auxiliadora-
Comoro.
Momentu ne’e mak formasaun sarani no
umanu nian, ne’ebé simu bolu atu sai an-
unsiador iha maluk labarik sira seluk nia
leet. Atu hatan ba bolun ne’e, uluknanai
sira rasik tenke halo esperiénsia amizade
nian ho Jezls, hanesan mensajen ne’ebé
Amu-Papa Bento XVI hameno iha nia
surat agredesimentu nian ba grupu Infan-
siaMisionaria hotu ne’ebé hala’o atividade
kampafia Misionaria :

> Amizade ho Jesus mak prezente furak
ida ne’ebé la bele rai ba an rasik maibé
atu fahe”

Sira hakarak hatan ba Jezus nia konvite
hodi sai PAUN ne’ebé di’ak, ne’ebé pron-
tu f6 nia- an atu ema ko’a, fahe no han
hodi hetan moris. Tha momentu reflesaun
nian, sira barak refere PAUN DI’AK ne’e
nu’udar JEZUS ne’ebé saran Nia An atu
mundu hetan salvasaun.

i linala Miseo

Tuir mai iha labarik balun haktuir sira-nia
esperiénsia...

Ha’u gosta liu pro-
grama hotu durante
loron rua ne’e,
tanba hau hakarak
besik ho Maromak.
(Pascoal)

Ha’u gosta liu bainhi-
ra ita halo orasaun no
reflesaun. Hau hak-
erek buat ne’ebé hau
reflete no hanoin ba
labarik sira iha kon-
tinente seluk ne’ebé
la  hetan ksolok.
Husi reflesaun no
orasaun ita bele
komprende buat
ne’ebé Maromak
hakarak.

(Isidora)

Ha’u gosta liu kona
ba reflesaun ne’ebé
ita halo kona ba Paun
di’ak no Paun a’at.
Paun a’at, tanba nia
lakohi atu ema hare’e,
ko’a no han nia. No
h’au lakohi sai Paun
a’at, ha’u hakarak sai
Paun Di’ak ne’ebé fo
ksolok ba ema.

i',:* ;

(Francisca)

Ha’u hanoin, 1a’4ss
tanba gosta atu toba
iha eskola no rame-
rame ho kolega
sira, maibé, atu liu
husi programa sira,
bele hametin liu tan
ha’u- nia fiar, liu
husi orasaun no liuliu
Santa Misa ne’ebé ita
selebra ho p.Manuel,
SDB.

(Sergio)

Hau gosta liu pro-
grama ne’e, liuliu
reza Tersu, tanba
bainhira ita reza Ter-
su, Nain Feto sei pro-
teje ita. Bainhira tuir
orasaun iha Kapela,
hau sente haksolok
liu, tanba hau sente
Maromak besik loos (Gabricla )
ha’u. Obrigada Ma-
romak.

[stéria Paun diak no Paun
ne’ebé la husik atu han...

Dala ida, iha paun ida mamar, manas, morin,
di’ak liu, ema hotu sente hakarak atu han.
Paun ne’e hare’e katak labarik sira hakarak
atu han, tanba sira sente hamlaha liu. Bainhira
paun sente tudik tama iha laran, ko’a halo sai
pedasuk-pedasuk, paun ne’e la dehan buat ida
no nia la hatudu nia moras. Nune’e nia sente
hanesan mate, maibé bainhira labarik sira foti
tau iha liman laran no han pedasuk ida-idak,
paun ne’e sente haksolok liu no sente moris
foun. Oras ne’e, paun ne’e hatene katak nia la
mate, maibe nia moris sai oin seluk.

Dala ida iha mos paun ida, mamar, manas, mo-
rin, di’ak liu, ema hotu sente hakaran atu han.
Maibé bainhira hatene katak, labarik sira buka
nia, paun ne e hahu sente tauk. Paun ne’e halai
subar-na no hirus liu, ho preokupasaun barak
mos. Tempu liu ba daudaun no sai kle'ur ona,
tanba paun ida-ne’e la husik labarik sira han
nia, nia sai toos no kulapur to’o estraga. No
ikus mai ramata nia moris iha fatin fo’er nian.

(Silvia Lopes)

KOMUNIKASAUN HAMORIS
DIALOGU

Dialogu ida presiza atitude ruma impor-
tante tebes ka modu hatuur an nian atu
bele kria situasaun emotiva iha-ne’ebé
parte hotu esperimenta ksolok atu hela
hamutuk, ida-idak livre iha ida seluk nia
oin. Ne’e katak oferese prezensa korreta.
Prezensa korreta katak prezensa ida-ne’ebé
f6 ba interlokutor sira liberdade atu sai an
rasik no revela nia an rasik ho lia-loos.

ta hotu hatene katak ho ema ruma ita sen-
te kmaan atu halo didlogu ho seluk lae.

Klima relasional mak interasaun parti-
kulér, buat ruma hanesan espasu emotivu
mai husi atitude lubuk ida:

modu oinsa ida-
idak hatuur an
itha ida seluk
nia oin, modu
ko’alia, rona,
reaje, hatan,
hateke...
Konforme oinsa atitude sira ne’e
korretu ka la korretu, interlokutor ida-
idak bele sente di’ak ka ladi’ak, brani
ka la brani, kondisionadu ka blokeadu.

Klima negativu halo didlogu sai todan no
estéril; dala barak hatudu ho espresaun
sira ne’ebé iha sabor laran triste nian:
«Husik ba... Ita la komprende malu...
Ita nunka komprende malu... Ita rua
sei nunka konsege dada-lia hamutuk...

Klima pozitivu komunikasaun ne’ebé suli
di’ak iha hakmatek no liberdade; harii, buka
atu kontinua nafatin no propoin nafatin.
Ita sente sensasaun ida “bem-estar” nian.

Presiza hadi’ak nivel kle’an sentimen-
tu nian se ita hakarak iha enkontru ida

iha-ne’ebé ida-idak rekofese no simu
rekofiesimentu kona-ba ninia an nu’udar
uniku no iha ninia valér nu’udar ema. Sen-
timentu sira mak baze ba komportamentu.
Bele dehan katak sentimentu mak kom-
portamentu iha nia estadu potensiali-
dade nian; sira; predispoin individuu
atu komporta itha modu ida ninian ra-
sik. Tha ne’e ita tama iha abut personali-
dade nian, iha nia nukleu orijinariu, iha
ne’ebé natubu tubun sira, ne’ebé sei sai
estrutura no manifestasaun ema ida nian,
ninia habitus (lisan) ka estilu moris nian.

Psikiatra Roberto Assagio-
li iha nia livru “L’atto di volonta”
(Atu vontade nian) dehan katak:
“i sentimenti negativi sono autentici
«veleni psicologici che impreg-
nano l’atmosfera psichica»
e che « si trovano alla
radice di un vasto nu-
mero di problemi sia
dell’individuo che della
societa». (Sentimentu nega-
tivu sira mak “venenu psikolojiku au-
téntiku ne’ebé hakonu amosfera psikika”
no “bele nia mak hun ba problema lu-
buk ida individuu no sosiedade nian”).
Sentimentu toksiku komun liu mak: 6diu,
laran-moras, pesimizmu, ansia patoldjika,
pasividade, buka nafatin dependénsia, am-
bisaun lah6 limite, kaan atu manan no do-
mina.
Iha livru hanesan nia mos sujere modu atu
neutraliza venenu sira ne’e: ho hakarak ra-
sik la f6 atensaun ba sira.
Sentimentu ne’e sei mate to’o lakon se ita
la f6 atensaun ba nia (hanesan hahan ba
ita-nia forsa!). Nune’e, ita halo servisu ida
la’os de’it dezintoksikasaun interiér nian
ne’ebé nia rezultadu pozitivu hatudu husi
kualidade relasaun sira nian, maibé mos
hodi la investe enerjia afetiva rasik ne’ebé

tha ba venenu sira atu kanaliza ba senti-
mentu pozitivu; entre sira importante liu
mak: respeitu, domin, sentidu proporsaun
nian, primadu razaun nian, nakloke ba buat
ne’ebé loos no furak, ksolok atu moris no
harii buat ruma, relasaun armonia no vi-
brasaun ho natureza, loken ba Absolutu
nu’udar realidade no/eh nu’udar ema.

Ema ida bele hadi’ak liutan ninia komuni-
kasaun bainhira nia rekupera fiu sentimentu
nian; nia iha propriedade tinika: nia hatuur
an iha impulsu oioin nia oin no deside ba
ida ne’ebé nia nega nia atensaun no ba ida-
ne’ebé f6 nia atensaun no husik la’o livre.
Lia-loos importante liu ne’ebé ita bele ob-
serva mak ita bele muda ita-nia vida hodi
muda ita-nia sentimentu sira.

Media no nia impaktu
ba ema nia moris

Filozofu ida dala ida harohan atu la mo-
ris iha era revolusaun ida nia laran. Ninia
razaun? Se nia moris iha era revolusionaria
1da, nia tenke halo desizaun sira no foti
pozisaun ida. Nia hatene katak se nia la foti
pozisaun ida ema sei akuza nia no se nia la
foti pozisaun ida ema sei kritik ania. Ohin
loron ema barak la foti ona desizaun maibé
ema seluk mak deside ba nia diretamente
ka indiretamente. Indiretamente ne’e dala
barak mak liuhusi media. Media kria opin-
iaun publika, no liuhusi ninia tatika oioin
apela ba ema nia emosaun sira atu bele tuir
buat ne’ebé autér hakarak.

Ita-nia Rain asesu ba media tékniku lingua-
jen foun nian sei fraku, ita uza liu mak lin-
guajen verbal, nune’e boatu ka rumor sira
no figura autoritaria sira mak foti desizaun
ba ita. Ezemplu ida mak kampana eleitoral.
S¢é mak autoritariu liu, sé mak karizmati-
ku liu no iha kapasidade atu konvinse, nia

maka bele hetan liu aplauzu no maktuir
sira. Ora, problema mak oinsa ema ida tetu
buat hotu ne’ebé nia haree, rona, opiniaun
ema seluk nian atu bele iha ninia hilin no
desizaun rasik?

Iha artigu ida-ne’e hakerek-na’in hakarak
foka pontu rua: ida, media nia benefisiu no
violasaun hasoru ema. Tha ne’e ita haree
uitoan kestaun étika meiu komunikasaun sos-
ial nian. Rua, aspetu edukomunikasaun, katak
formasaun hasoru invazaun media nian.

Meiu komunikasaun sosidal sira: benefisiu
no prejuizu sira

Ita moris iha era revolusaun kultural ida
ne’ebé sosiedade informasaun nian lori.
Laiha buat ida ne’ebé ema ida ohin hanoin
bele haketak husi media. Media konstroi re-
alidade, hatutan ideolojia podér nian, kos-
tume, komportamentu, ekonomia ne’ebé
kria nesesidade (publisidade sira...), nst.
Tha ne’ebé-ne’ebé livru no revisa sira, radiu
no televizaun, filme no video, gravasaun,
komunikasaun eletronika husi radiu, via
kavu, via satellite no via internet halo parte
ema nia moris. Tinan neen liuba (2006) re-
vista famozu TIME 16 titulu “Person of the
Year” ba navegador internet hotu tanba ko-
labora ho notisia, ho opiniaun, artigu, vid-
eo, blog ba Network nia dezenvolvimentu.
Nia konteudu mos oioin husi notisia (boa-
tu?) ba divertimentu, husi espiritualidade
ba pornografia, husi kontemplasaun ba vio-
Iénsia. Agora ho social network foun sira
komunikasaun sai simples liu, to’o lori rev-
olusaun boboot hanesan akontese itha mun-
du arabu foin daudaun. Nune’e, hakarak ka
lakohi ita moris iha media komunikasaun
nia jogu laran.

Media la’6s simples, la’6s instrumentu
neutru ida; sira mak medium (meiu) no
mos mensajen (MacLuhan), lori kultura
foun molok kontetdu ida. Ida-ne’e tanba
itha modu barak atu komunika linguajen

oioin, téknika oioin no atitude psikoldjika
lahanesan, no mos intensaun oioin. Ita pre-
siza husu, sé mak iha media nia kotuk? Sa
loos sira-nia objetivu? Diirje ba sé¢? Uza
kanal ida-ne’ebé? Ho efeitu sa loos?
Media nia instrumentu sira bele uza ba fi-
nalidade di’ak ka finalidade aat. Kestaun
fundamental ba maksimuk/resetér komu-
nikasaun nian, utilizador, espetador, leitor,
nune’e mos ema ne’ebé kontrola instru-
mentu komunikasaun sosidl no determina
ninia estrutura, politika no konteidu mak
atu hili: uza ba halo di’ak ka uza ba halo
aat. Pesoalmente bainhira navega internet,
ha’u la husu de’it sé mak autér ba wesite
ida ne’e maibé mos nia kontetidu kredivel
no atual ka Ia’e.

Media lori benefisiu iha area ekonémika,
politika, kultural, edukativa no relijioza.
Nia ajuda ekonomia atu buras, tulun atu
sidadaun sira partisipa iha prosesu poli-
tika, fahe informasaun, denunsia inkompe-
tensia sira, korrupsaun, abuzu podér nian.
Media tulun atu promove kultura, arte,
muzika, teatru, halo ema hadomi no sele-
bra tradisaun kultural sira no fahe ho ema
seluk no jerasaun foun sira. Media iha fun-
saun étika-edukativu, se karik interese fun-
sionariu publiku, proprietériu nian, editor
no jestor, xefe redasaun, autdr, korrespon-
dente sira nian, nst., mak eduka. Uza meiu
komunikasaun sosial bele fasilita apren-
dizajen kona-ba fatin sira, kona-ba servisu,
kona-ba material eh dixiplian oioin laho
limite ba espasu no idade. Ho media ema
bele aprende husi dook (distance learn-
ing) no hakat liu muru sira sala aula nian.
Meiu komunikasaun sosial bele mos hariku
vida relijioza, sai intrumentu katekeze no
evanjelizasaun nian.

Media moés bele lori prejuizu ba ema sira
no komunidade umana. Bele sai veikulu ba
valdr falsu no destrutivu, estereotipu sira.
Nia mos bele lori informasaun banal, lia-

bosok, kria konflitu. Tha ekonomia media
sai instrumentu ba grupu multinasional
sira-nia kaan-teen hodi esplora kiak no kiik
sira ho sira-nia produtu. Entre sira ne’e
Nestlé, Macdonald’s, Philip Morris, Unile-
ver, Chiquita, Procter & Gamble, Novartis,
Cocacola... Politiku sira uza media atu ma-
nipula opiniaun publika, subar no hanehan
lialoos, lori lia falsu, hatudu imajen di’ak
sistema ida opresaun eh korrupsaun nian,
nst. Natoon de’it tama facebook atu des-
kobre grupu politiku hira maksoran malu
iha laran. Tha kultura, media mak gia ema
nia gostu sira no kria kultura konsum-

izmu nian ba
sasan, seksu,

kria modelu

ba relasaun

sira. Ba edu-
kasaun  mos
dala barak me-
dia foti fatin
no tempu hotu ho programa sira
ne’ebé la iha valor. Dala ruma sai meiu in-
dotrinasaun nian ba ideolojia podér, konsumu
nian, nst. Tha aspetu relijozu media iha in-
fluénsia maka’as ba ema ia relijiozidade, dala
ruma kria sinkretizmu, superstisaun; karik
minimiza dimensaun umana ida-ne’e hodi
kahur buat ho hotu ho buat hotu i dala ruma
hasa’e maka’as delijiaun to’o ba fanatizmu
ka radikalizmu.

Patraun sira informasaun nian

New agencies internasional ohin loron iha
papél importante tebes. Jornalista barak
ne’ebé la hola parte ajénsia boot sira, nune’e
mos konsumidor barak uza nu’udar fonte
ba informasaun video no notisia, interpre-
tasaun no aprezentasaun akontesimentu
sira nian ka opiniaun husi ajénsia boboot
sira. Tha ajénsia boot haat ne’ebé influen-
sia notisia sira: Associated Press, United
Press International, Agence France Press,

Reuter. Sira-nia reportajen kona-ba nasaun
ki’ik sira la regular no bazeia ba emerjén-
sia ka bainhira mosu funu no konflitu sira.
Ajénsia sira-ne’e repete buat ne’ebé sira
hakarak atu enfatiza no nonook bainira sira
deside. Sira mak klasifika protagonista sira
notisia nian nu’udar “di’ak” ka “aat” laho
kritériu klaru.

Buat ne’e hotu hatudu katak informasaun
ida nunka kompletu, nune’e moés sé mak
patraun informasaun nian, sé mak iha kbiit
iha komunikasaun teknolojika, ekondmika
liuliu kultural. Loloos, jornalista sira laiha
kontrolu maka’as ba realidade. Tanba sa?
Tanba kustu kobertura ba notisia sira. Ha-
ruka korrespondente ba fatin ida kusta tebt-
ebes no bainhira iha de’it korrespondente
ida iha nasaun ida, imposivel atu ba iha
fatin loos iha tempu loos. Tanba era infor-
masaun nian altera ona espasu no tempu,
jornalista ka ita hotu ba de’it internet no ita
viajen ona iha mundu tomak atu foti infor-
masaun ne’ebé ita hakarak (hodi la tetu se
nia auténtiku ka lae?).

Iha Timor-Leste sé mak patraun ba informa-
saun rai laran nian? Konserteza sira-ne’ebé
iha kbiit no asesu ba media sira. Ita bele
haree husi meiu ne’ebé soi iha Rai laran.
Radiu hira no sé nian? Programa televizivu
hira? Tha internet iha online community,
blog, forum, newsletter, newsgroup, broad-
cast yourself..., hira, sé mak jere, dirije ba
sé, kontetudu sa loos?

Foti pozisaun ne’ebé loos tuir Kreda nia
hanorin

Foti pozisaun ne’ebé loos mak uluknanai
jestor sira komunikasaun nian tenke halo.
Komunikasaun tenke iha lialoos basa lia-
loos esensial tebes ba liberdade individual
no komunfiaun auténtika entre ema. Prin-
sipiu étiku fundamental mak “pessoa hu-
mana”’ no komunidade ema nian mak fin

no sasukat ba meiu komunikasaun sira nia
utilizasaun. Tenke f6 benefisiu ba ema nia
baburas integral, katak f6 atensaun ba di’ak
material, intelektual, emotivu no espiritual.
Nunka bele sakrifika ema ba interese kole-
tivu ka grupu ida.

Prinsipiu seluk mak ema nia di’ak la’o
hamutuk ho di’ak komun no komunidade
nian. Madia labele lori grupu ida ba kontra
fali grupu seluk, partidu ida kontra partidu
seluk, lorosa’e kontra loromonu, grupu
étniku ida kontra grupu étniku seluk...
Presiza respeita liberdade espresaun nian
nu’udar servisu ba sosiedade, maibé husi
pontudevista étiku, liberdade espresaun
la’ds prepozisaun absoluta ida, tanba ema
bele uza ne’e atu halo kaltinia, defamasaun,
promove 6diu no konflitu entre individuu
no grupu. Liberdade espresaun nian tenke
respeita lialoos, “rectiddo” no vida privada.
Ita hein katak profisionista sira iha komu-
nikasaun sosial haka’as an atu kria kodigu
étiku  komportamnetu profisional nian
nune’e mos kompetente atu kaptura notisia
sira hodi respeita ema, komunidade no lia-
loos.

Konsumidér informasaun sira nian mos
presiza iha kapasidade dixernimentu, ha-
tene avalia no utiliza meiu sira hodi for-
ma konxiénsia no dezenvolve kapasidade
kritika. Hahu ho inan-aman sira buka atu
modera media nia influénsia ba labarik no
otas nurak sira, sai mediasaun entre tele-
vizaun no labarik sira hodi f6 esplikasaun
kritika. Eskola liuhusi edukasaun ba me-
dia, informa ba alunu sira media nia estru-
tura, ninia modu operasaun nian, kontetidu
sira ne’ebé dala barak la realista. Husik ba
adultu sira atu sai modelu iha oinsa uza ho
prudénsia media iha uma-laran. Ita buka
eduka foin-sa’e sira atu uza media hodi re-
speita prinsipiu étiku sira nune’e bele kon-
tribui ba konstrusaun sosiedade ida ne’ebé
soi duni ba ema atu moris ba.

Tatoli - Tama kle’an bd

Maiu-Jun 45



Tatoli - Tama kle’an bad

Maiu-Jun 46

“Main e la casa della felicita”
(Main no uma ksolok nian)

Fillme foun kona-ba

M. Domenica Mazzarello

Tha loron 4 Maiu liuba filme foun Maria
Mazzarello nia moris nian ho titulu “Main
e la casa della felicita” hatudu ninia pre-
mier vision iha aprezentasaun ofisial
tha“Auditorium Parco della Musica”,
Roma. Tha espasu ida-ne’e, Tatoli sei apre-
zenta ema sira ne’ebé envolve maka’as iha
filme ne’e nia realizasaun kona-ba sira-nia
hanoin.

Ir Caterina
Cangia FMA (en-
karregada ba fime
nia kriasaun, rotei-
ru no produsaun).

Filme ne’e dirije ba

ema hotu, nune’e

tenke halo nia sai
klaru, fasil atu kom-
prende, komunika
informasaun, for-
masaun no emosaun.
Ohin lorn itha hamlaha
ba domin no relasau
ninterpesodl. Nune’e
ha’u buka atu sublina
nesesidade ne’e hodi e
tradas iha respeitu,
raronak, didlogu: Main
nia relasaun nakolke ho nia inan-aman,
liuliu nia aman; nia ho Felicina, nia alin;
ho Petronilla, belun moris tomak nian;
padre Pestarino, ninia director espiritual,
hafoin Don Bosco. Maibé méds feto sira
nia rai nian no ikusmai ho menina sira iha
Collegio, ho foin-sa’e sira ne’ebe to’o iha
Mornese no sai ninia kolabora dahuluk iha
obra eduaktiva: Emilia Mosca, Caterina

Daghero, Enrichetta Sorbone. Main hatene
oinsa promove sira, investe iha sira Institu-
tu nia futuru, rona no f6 resposta ba sira nia
hamlaha ba domin. Ida-ne’e mak filme ida
ne’ebé hatudu santidade ida ba ohin loron,
iha loron baibain, simples basa tau nia abut
iha Maromak nia kmanek.

Simone Spada, diretér filme nian

«Molok ha’u hasoru irman Caterina ha’u
la kofiese Maria Domenica Mazzarello.
Ha’v admira kedas figura feto forte no
karizmatika ida-ne’e, hakfodak ho kbiit
i1storia nian. Ha’u simu kedas, hodi
buka, nafatin troka ideia kon-
stante ho irman Caterina, atu
haktuir istéria liuhusi imajen
elegante sira ne’ebé la bosok
kona-ba aspetu real. Halo
filme ida nafatin tarun boot
ida, maibé halo kona-ba fig-
ura importante ida hanesan
Maria Domenica sai prova
ida boot liutan, tanba ob-
riga atu konfronta an ho
figura istorika ho relevan-
. sia espiritudl no umanu.
i Ha’u hatene katak ha’u
iha responsabilidade
b boot ida, maibé ha’u
itha serteza katak ami
konsege duni, tanba iha
grupu servisu nian nivel
primeiru nian, ne’ebé

halo atu bele ba to’o espetativa sira.
Durante faze sira preparasun filme nian
ha’u hanoin didi’ak kona-ba oinsé vizual-
iza didi’ak istéria ne’e. Ha’u deside atu
muda nia eixu visual ba dimensaun ida na-
tureza nian, naroman nian, hodi aproveita
sujerimentu sira ne’ebé ha’u hetan durante
ha’u-nia vizita sir aba Mornese no Val-
ponasca. Ami halo filme ne’e iha Roma nia
sorisorin, maibé ami konsege f6 kredibili-

dade istorika ida no fatin sira-nian.

Halo filme ida hanesan halo viajen ida.
Bainhora fila ba uma, se ita halo serbisu
ho paixaun, ita fila hodi sai riku liutan. Ida-
ne’e mak esperiénsia profisionalfurak ida,
maibé liuliu umana. Durante inspesaun iha
lokal, FMa ida-idak ne’ebé ha’u hasoru su-
jere mai ha’u eh konta mai ha’u ho domin
no paixaun Maria Domenica nia istoria no
ha’u hein katak domin ne’e filafali ba sira
liuhusi ita-nia filmey.

Gaia Insenga, Main

«Bainhira Simone Spada, bolu ha’u atu
dehan katak ha’u hetan hilin atu interpreta
Maria Domenica... ha’u nakonu ho ksolok,
hanesan baibain akontese ho ami-nia pro-
fisaun, halo ho prekariedade, imprevistu no
espetativa sira.

Ikus de’it mak ha’u komprende katak knar
ne’ebé f6 mai ha’u iha buat ruma espesial.
Bainhira ha’u mai iha imi-nia uma, ha’u
kofiese mundu foun, halo ho simplisidade
no hamnasa midar nian. Irman Caterina
hakohak ha’u no simplesmente hateke ba
ha’u nia matan. Nia dehan liafuan ruma
atu f6 hakmatek no s6 kedas, laho filtru
ka freiu, ninia konfiansa. Hafoin nia dudu
ha’u atu hateke b alaran no buka atu halo
ha’u-nian, Maria DomenicMi ha poi spinta
a guardarmi dentro e a cercare di fare miei
gli insegnamenti di Maria Domenica ninia
hanorin sira.

Molok halo filme ha’u lee ninia surat sira,
estuda kona-ba period istoriku, ha’u halo
buat ne’ebé baibain halo atu hakbesik ba
personajen ida. No neineik-neineik ha’u-
nia hateken troka: hadomi la’6s atu hetan
fali domin; luta ba sira ne’ebé laiha forsa
atu halo; fahe, basa hamutuk mak sai forte
liutan. No fiar. Nune’e de’it mak bele tro-
ka... No Maria Domenica ba ha’u mak na-
fatin revolusionari aida. Nia hafunu ho fiar
no oesperansa, ho aten-barani iha matan

sira no iha fuan.

Set sai uma ida atu hamahan an no fahe es-
periénsia ida moris nian. Maria Domenica
f6 mai ha’u ninia hamnasa no ha’u fiar
katak sei hela ho ha’u ba nafatin. Maibé
ninia kbiit mak ninian de’it no ninian me-
sak. Ha’u hakarak mantein mai ha’u pelu-
menus ba tempu ruma. ..

Tha ha’u-nia matan ha’u haree momoos
rekordasaun no sentimentu sira ha’u koko
no sei la haluha ba nafatin: loron ne’ebé
irman Caterina tulun ha’u hatais abitu
madre nian, loron ne’ebé ba dala uluk de-
han “asaun”, loron ne’ebé diretor fotogra-
fia nian lori ha’u ketak no hakohak ha’u...
Hamnasa hirak... paixaun hirak iha uma
ksolok nian! Ba buat hirak ne’e hotu ha’u
hakarak dehan: obrigada!».

La Madre (Irman Yvonne Reungoat, Su-
periora jeral FMA nian).

Main nia filme tatoli fafurak moris ida nian
ne’ebé realiza tha Maromak nia hateken nia
okos no nakloke ba orizonte boot fiar no
domin nian, nune’e f6 fuan no sai proposta
ida ba foin-sa’e sira, la’6s de’it ninia tempu
nian. Iha kontestu atual riku ho estimulu,
maibé fraku iha valor no, liuliu iha teste-
mufiu, propoin filafali Maria Domenica
Mazzarello nia vida sai flash ida naroman
no esperansa nian, sinal kredivel Evanjellu
moris nian, farol ida ne’ebé hatudu rota/da-
lan ba ksolok loos, solidariedade universal,
sobriedade nu’udar estilu moris nian.
(rezumu husi www.cgfmanet.org)

Janela mak Konvite ida atu hetan tempu ho espasu
atu tama Kle’an iha realidade hodi hakat liu hinig superfsie,

hodi bele deskobre hinia Kle’an.
Foin-sa’e feto no mane sira he’ebé ita simu mandatu atu ba

rai iha Sira-hia fuanh hakaran boot interioridade nian.

Dala barak sira koko mamamuk interior.
Dehah mai ami Maria Domenica, oinsa tulunh Sira haree prezensa ida be

hakonu fuan ho damen tanba hatan ba Sira hia mehi plenitude no ksolok hia

Qinsa akompafa Foin-sa’e Sira ba enkontru ho JezUs?
Qinsa halo foin-sa’e sira kKomprende Katak ami mak feto Sira he’ebe

domin horik ba, he’ebé hakonu ho faxiniu ba Nia?




